
សេចក្តីផ្តើម

ដែលមានអត្រាខ្ពស់ជាងកម្រិត មធ្យម បានបង្កឲ្យមានទឹកជំនន់ជាទូទៅក្នុងខេត្ត 
ចំនួន២០ និងបានធ្វើឲ្យមនុស្សបាត់បង់ជីវិតចំនួន ១៦៨នាក់ និង ប្រជាជន  
៣៧៧.៣៥៤ គ្រួសាររងការប៉ះពាល់។ នេះមានន័យថា បំណុល និងចំណាកស្រុក 
នឹងកើនឡើងក្នុងចំណោម ជនក្រីក្រ និងគ្រួសារដែលគ្មានដីធ្លី (NCDM, 2014)។

ដោយសារថា ៨០ភាគរយនៃពលករ ស្ទើរតែមិនបានបញ្ចប់កម្រិតមធ្យម 
សិក្សាបឋមភូមិផងនោះ ពលរដ្ឋកម្ពុជាវ័យក្មេងជាច្រើនកំពុងប្រជែងដណ្តើម 
ការងារនៅថ្នាក់ទាបក្នុងទីផ្សារពលកម្ម ឬធ្វើចំណាកស្រុកទៅប្រទេសជិតខាង 
ដើម្បីរកប្រាក់ចំណូលសម្រាប់ចិញ្ចឹមជីវិត។ ការវិនិយោគសាធារណៈក្នុងវិស័យ 
អប់រំដែលមានត្រឹមតែ ២ភាគរយប៉ុណ្ណោះ នៃផលចំណូលក្នុងស្រុកសរុប(GDP)  
គឺមិនគ្រប់គ្រាន់ដើម្បីបង្កើនមូលធនមនុស្សឡើយ។ ប្រការនេះនឹងបន្តកំហិត 
ឱកាស មុខរបរសម្រាប់យុវជនកម្ពុជា ដែលឈានដល់វ័យធ្វើការ (Shandre, 2013  

UNDP Policy Report)។

ការឈានដល់ស្ថានភាពជាប្រទេសមានចំណូលមធ្យមកម្រិតទាបជាសមិទ្ធ 
ផលធំមួយទៀតសម្រាប់កម្ពជុា បុ៉ន្តែស្ថានភាពនេះនំាមកជាមួយនូវភាពស្មគុស្មាញ 
នានាផងដែរ។ បទពិសោធន៍បង្ហាញថា អន្តរកាលនេះទំនងជានាំមកជាមួយនូវ 
កំណើនវិសមភាព ការបាត់បង់ប្រយោជន៍សេដ្ឋកិច្ចសង្គមរបស់ជនក្រីក្រ និង 
កំណើនការរេចរឹលបរិស្ថាន និងធនធានធម្មជាតិផងដែរ។ ទាំងអស់នេះស្ថិត 
ក្នុងចំណោមអាទិភាពការងាររបស់ យូអិនឌីភី ដើម្បីជួយកម្ពុជានៅក្នុងការធ្វើឲ្យ 
ប្រាកដថា កំណើនរបស់កម្ពុជាទៅអនាគត គឺជាកំណើនសម្រាប់ទាំងអស់គ្នា និង 
មាននិរន្តរភាព។

ប្រមាណ ៦០ ភាគរយនៃប្រជាជនកម្ពុជាមានអាយុតិចជាង ៣០ឆ្នាំ។ ក្នុង 
ន័យនេះ ប្រទេសកម្ពុជាមានលក្ខខណ្ឌល្អក្នុងការទទួលផលពី”ភាគលាភប្រជា 
សាស្ត្រ” ដោយសក្តានុពលកំណើនសេដ្ឋកិច្ចនឹងអាចពង្រឹងបាន តាមរយៈអត្រា 
ខ្ពស់នៃចំនួនប្រជាជនក្នុងអាយុធ្វើការសម្រាប់រយៈពេលពីរទសវត្សរ៍ខាងមុខនេះ។  
ប៉ុន្តែ ទន្ទឹមនឹងការអភិវឌ្ឍទៅមុខនិងជោគជ័យនានាកន្លងមក គ្រួសារកម្ពុជា 
ប្រមាណ ៥០ភាគរយ នៅតែរកប្រាក់ចំណូលបានត្រឹម ខ្ពស់ជាងបន្តិច ឬទាបជាង 
ខ្សែបន្ទាត់ភាពក្រីក្រនៅឡើយ (CMDG Report, 2013)។

កម្ពុជាកំពុងឈានទៅសម្រេចផងដែរនូវគោលដៅអភិវឌ្ឍន៍សហស្សវត្សរ៍ទី  
១, ៤, ៥ និង ៦។ អត្រាភាពក្រីក្រ ត្រូវបានធ្លាក់ចុះមកនៅទាបជាង ២០ ភាគរយ 
សម្រាប់ឆ្នា២ំ០១៤។ ការថយចុះនៃអត្រាមរណៈភាពកុមារ និងមាតា សម្រេចបាន 
ហួសចំណុចដៅដែលបានកំណត់សម្រាប់ឆ្នាំ២០១៥ (CMDG Report, 2013)។  
ទោះជាមានកង្វល់នៅក្នងុដំណាក់កាលមុនបោះឆ្នោតក៏ដោយ សេដ្ឋកិច្ចកម្ពុជានៅ  
តែបន្តលូតលាស់មានកំណើនដល់៧,៦% នៅឆ្នាំ២០១៣ ដែលទ្រទ្រង់ដោយ 
វិស័យនាំចេញសម្លៀកបំពាក់ ទេសចរណ៍ និងសំណង់។ ជាមួយនឹងផលិតផល 
ក្នុងស្រុកសរុប (GDP) ក្នុងម្នាក់ៗ ១.០៣៦ដលុ្លាអាមេរិក ធៀបនឹងប្រមាណ ២០០ 
ដុល្លាអាមេរិក កាលពីឆ្នាំ ១៩៩២ ប្រទេសកម្ពុជាកំពុងឈានទៅក្លាយជាប្រទេស 
ដែលមានប្រាក់ចំណូលមធ្យមកម្រិតទាប (Lower Middle Income Country)  

ក្នុងអនាគតខ្លីខាងមុខនេះ។

ទិដ្ឋភាពនយោបាយនៅកម្ពុជាបានឆ្លងកាត់ការប្រែប្រួលឡួរឲ្យកត់សម្គាល់  
ក្រោយការបោះឆ្នោត ខែកក្កដា ឆ្នាំ២០១៣ ដែលក្នុងនោះប្រជាជនច្រើនជាង 
ប្រាំមួយលាននាក់បានចេញទៅបោះឆ្នោត។ គណៈបក្សប្រជាជនកម្ពុជា បា ន 
ទទួល ៦៨អាសនៈ នៅក្នុងរដ្ឋសភា ដោយមានគណៈបក្សសង្គ្រោះជាតិកម្ពុជា  
ដែលជាគូប្រជែងចំបងរបស់ខ្លួន ស្ថិតនៅជាប់ប្រកិតពីក្រោយ ពោលគឺ បានទទួល  
៥៥អាសនៈ។ 

ទន្ទឹមនឹងនេះ នៅមានការប្រឈមធំៗពីរដែលកម្ពុជាជួយប្រទះ នោ ះគឺ  
ការរងឥទ្ធិពលពីការប្រែប្រួល អាកាសធាតុ និងការវិនិយោគមិនគ្រប់គ្រាន់លើ 
មូលធនមនុស្ស។

ការស្រាវជ្រាវអន្តរជាតិកន្លងមកបានរកឃើញថាកម្ពុជា ស្ថិតក្នុងចំណោម 
ប្រទេសដែលងាយរងគ្រោះបំផុត ដោយសារការប្រែប្រួលអាកាសធាតុ។ ឃុំសរុប 
ចំនួនប្រមាណ ៤៣ភាគរយ (ឬត្រូវជា ៤៩ភាគរយ នៃចំនួនគ្រួសារសរុប) ត្រូវបាន 
រកឃើញថាប្រឈមហានិភ័យនៃផលប៉ះពាល់ពី ការប្រែប្រួលអាកាសធាតុ។ ដូច្នេះ  
ការកសាងសមត្ថភាពបន្ស៊ា ំរបស់គ្រួសារនានា គឺជាអាទិភាពដ៏ចាំបាច់បំផុត។  
នៅក្នុងត្រីមាសចុងក្រោយឆ្នាំ២០១៣ ឥទ្ធិពលរួមគ្នានៃខ្យល់ព្យុះទីហ្វុង ជាបន្ត 
បន្ទាប់ កំណើនកំពស់ទឹកទន្លេមេគង្គ ជំនន់គំហុក និងការធ្លាក់ភ្លៀងនៅរដូវវស្សា 

1ប្រទេសកម្ពុជា / របាយការណ៍ប្រចាឆ្នាំ២០១៣



ក្រុមសន្សំកំពុងទូទាត់បញ្ជីសន្សំនិងខ្ចីប្រាក់នៅភូមិ បឹងកាឆាង ខេត្តកោះកុង។  

រូបថត UNDP Cambodia

2 ប្រទេសកម្ពុជា / របាយការណ៍ប្រចាំឆ្នាំ២០១៣



កោះកុង – អ្នកនេសាទ ស្រ៊ុន ប៊ុនធួន បាន 
ឃើញជីវភាពគ្រួសារខ្លួនចុះដុនដាប កាលពីប្រាំពីរឆ្នា ំ
មុននេះ នៅពេលគាត់បាត់បង់ផ្ទះមួយខ្នង ដោយសារ 
តែបំណុលមីក្រូហិរញ្ញវត្ថុ។

ភរិយារបស់អ្នកនេសាទរូបនេះ អ្នកស្រ ីញឹ៉ក សុភី  
បានពោលរម្លឹកពីវាសនាមិនល្អរបស់គ្រួសារនេះនៅ 
ឆ្នា ំ២០០៦ ថា “សូម្បីក្រវិលរបស់កូនស្រីយើង ក៏មិន 
សល់ផង។ ខ្ញុដំោះក្រវិលពីត្រចៀកកូន ដើម្បីលក់សង 
បំណុល”។ 

ក្នុងអំឡុងប្រាំពីរឆ្នាំកន្លងទៅនេះ ស្វាមីភរិយា 
មួយគូនេះបានប្រឹងប្រែងក្រោកឈរឡើងវិញបាន។  
ការខ្ចីប្រាក់ពីមូលនិធិសន្សំក្នុងភូមិ អាចជួយពួកគេ 
ស្តាររបរនេសាទក្តាមឡើងវិញ និងសន្សំប្រាក់បាន 
គ្រប់គ្រាន់ដើម្បីសង់ផ្ទះថ្មីមួយ។

នៅបឹងកាឆាង ដែលជាកូនកោះមួយលាក់ខ្លួន 
នៅក្នុងព្រៃកោងកាងនៃខេត្តកោះកុង ក្នុងឆ្នេរសមុទ្រ 
ភាគនិរតីប្រទេសកម្ពុជា មូលនិធិនេះផ្តល់ឲ្យអ្នកភូម ិ
នូវខ្សែជីវិតមួយដែលមានស្ថិរភាព។ នៅពេលសេវា 
ធនាគារស្ថិតនៅឆ្ងាយអ្នកភូមិ តាមរយៈការទុកចិត្ត  
ចងក្រងជាក្រុមប្រមូលផ្តុំសាច់ប្រាក់ដើម្បីប្រើប្រាស់ 
ជាដើមទុនសម្រាប់ចាប់ផ្តើមជំនួញខ្នាតតូច ឬសម្រាប់ 
ករណីបន្ទាន់នានា។

ក្រុមសន្សំ គឺជាការចាប់ផ្តើមនៃកិច្ចផ្តួចផ្តើមធ ំ
មួយដើម្បីបន្សាំុនឹងការប្រែប្រួលអាកាសធាតុ ដែល 
បានទទួលមូលនិធិពីសុ៊យអែដ និងអូស្រ្តាលី។ កម្មវិធី 
អភិវឌ្ឍន៍សហប្រជាជាតិ និងមូលនិធិបរិស្ថានពិភព 
លោកជាអ្នកចាត់ចែងគ្រប់គ្រងគម្រោងនេះ ដើម្ប ី
ជួយថែរក្សាចំណែកនៃព្រៃកោងកាង ដែលផ្សារភ្ជាប ់
ជាមួយតំបន់ការពារធម្មជាតិពាមក្រសោម ២៣.៧៥០ 
ហិកតា ដែលអាចមកដល់ដោយចំណាយពេលប្រមាណ 
មួយម៉ោងតាមទូកពីទីរួមខេត្តនេះ។

លោក ហុ៊ន ម៉ារ៉ាឌី អនុប្រធានមន្ទរីបរិស្ថានខេត្ត  
បានពន្យល់ថា “ព្រៃកោងកាងទំាងនោះមានតួនាទីជា 
ទ្រនាប់ធម្មជាតិ ដើម្បីការពារភូមិនានាទល់នឹងខ្យល់ព្យុះ  
និងសំណឹកឆ្នេរសមុទ្រ បន្ថែមលើការផ្តល់ទីជម្រក 
សម្រាប់សត្វសមុទ្រជាច្រើនប្រភេទ។ លោកបាន 

បន្ថែមថា “ទំាងអស់នេះជាធនធានដែលអ្នកមូលដ្ឋាន 
ពឹងផ្អែកសម្រាប់ការរស់នៅ។”

ព្រៃកោងកាងធ្លាប់បានរងគ្រោះពីការបំផ្លិច 
បំផ្លាញជាច្រើនដោយសារអ្នកភូមិកាប់រំលំ ដើម្បីផលិត 
ធ្យូង និងការរានយកដីសម្រាប់ចិញ្ចឹមបង្គារ។ ដើម្ប ី
បង្វែរទិសនៃនិន្នាការនេះ អាជ្ញាធរមូលដ្ឋានបានចាត ់
ចែងឲ្យអ្នកភូមិចូលរួមនៅក្នងុការអភិរក្ស ដោយបង្កើត 
ក្រមុសន្សំដែលពួកគេអាចខ្ចបី្រាក់សម្រាប់បង្កើតជំនួញ 
ខ្នាតតូចជាជម្រើសជំនួសការកាប់បំផ្លាញកោងកាង។

លោក ឡន រិទ្ធ ប្រធានគណៈកម្មការអភិរក្ស 
នៅភូមិបឹងកាឆាង ដែលក្រុមសន្សំនេះមានសមាជិក  
១៤១រូប បានពោលថា “បើប្រជាជនទៅខ្ចីប្រាក់ពី 
ខាងក្រៅ សាច់ប្រាក់នឹងហូរចេញពីភូមិ តាមរយៈ 
ការសងបំណុល និងការប្រាក់។ ផ្ទយុទៅវិញក្រមុសន្សំ 
របស់យើងរក្សាសាច់ប្រាក់ឲ្យចរាចរនៅក្នុងភូមិយើង 
នេះ”។ ភូមិកោះស្រឡៅដែលស្ថតិនៅជិតខាងមានក្រមុ  
សន្សំចំនួន ២ ដែលមានសមាជិកចំនួន ៤៤នាក់។

លោក ឡន រិទ្ធ ពោលថា សាច់ប្រាក់ ១០លាន 
រៀល (២.៥០០ដុល្លាអាមេរិក) ត្រូវបានផ្តល់ជាប្រាក ់
កម្ចីជារៀងរាល់ខែ។ អតិថិជនម្នាក់អាចខ្ចីពី ២៥០  
ដល់២.០០០ដលុ្លាអាមេរិក តាមអត្រាការប្រាក់ ២%  
ក្នុងមួយខែ ធៀបនឹងអត្រា ២,៧% ដែលក្រុមហ៊ុន 
មីក្រូហិរញ្ញវត្ថុតម្រូវឲ្យបង់។

អតិថិជនសម្រេចតាមការស្ម័គ្រចិត្តអំពីចំនួន 
ប្រាក់ដែលពួកគេកំណត់សម្រាប់ការសន្សំប្រចាថ្ងៃ។  
អ្នកចុះបញ្ជីម្នាក់ធ្វើដំណើរពីផ្ទះមួយទៅផ្ទះមួយទៀត 
ដើម្បីប្រមូលប្រាក់បញ្ញើ។ ក្រុមនេះជួបប្រជុំម្តងក្នុង 
មួយខែ ដើម្បីអនុម័តឯកភាពលើកំណត់ត្រា ឯកភាព 
លើប្រាក់កម្ចី និងប្រាក់សំណងថ្មីៗ និងបូកសរុបបញ្ជ ី
ចំណូលចំណាយ។ នៅចុងឆ្នាំ ទឹកប្រាក់សរុបដែល 
បានពីការប្រាក់ ត្រូវបានគណនា និងបែងចែកក្នុង 
ចំណោមសមាជិកសម្រាប់ជាប្រាក់ចំណូលរបស់ខ្លនួ។

អ្នកមីង ភឿង ភៀង ដែលមានអាយុ ៥៨ឆ្នាំ  
បានពោលថា “ការខ្ចបី្រាក់ពីក្រមុសហគមន៍សន្សំមាន 
លក្ខណៈងាយស្រួល ហើយផលប្រយោជន៍វិលមក 
សហគមន៍វិញ”។

នៅរសៀលថ្ងៃមួយកាលពីពេលថ្មីៗនេះ គាត់ 
ចូលមកមណ្ឌលសហគមន៍ ដើម្បីសងប្រាក់កម្ចីមួយ 
ផ្នែកដែលគាត់បានខ្ច ីដើម្បីទិញទោចក្រយានយន្តមួយ 
គ្រឿងសម្រាប់កូនគាត់ដឹកទំនិញ និងអ្នកដំណើរ។ 
ក្នុងចំណោមទឹកប្រាក់ ៦១,២៥ដលុ្លាអាមេរិក ដែល 
គាត់នៅជំពាក់ គាត់អាចសងបានត្រឹម ១២,៥ដុល្លា 
អាមេរិក និងការប្រាក់ ១០ដុល្លាអាមេរិក។ របរដឹក 
អ្នកដំណើរតាមទូក មិនបានផលចំណូលទេ សូម្ប ី
កាលពីខែមុននេះ ដូច្នេះគាត់បានសុំឲ្យពន្យាពេល 
សងប្រាក់ទំាងអស់ទៅថ្ងៃក្រោយវិញ។ ការពន្យាពេល 
បែបនេះអាចអនុញ្ញាតឲ្យបាននៅក្រោមលក្ខន្តកិៈរបស់ 
ក្រុមនេះដោយផ្តល់ពេលឲ្យអ្នកខ្ចីរកប្រាក់គ្រប់គ្រាន់ 
សម្រាប់សង។

គាត់ពោលថា “ជាមួយអ្នកឲ្យខ្ចមីកពីក្រៅ យើង 
ត្រវូបង់តាមដំណាក់កាលតាមចំនួនដែលបានកំណត់ 
ឲ្យទាន់ពេលវេលា” ដោយបន្ថែមថា អ្នកខ្ចីត្រូវទទួល 
ពិន័យក្នងុករណីពួកគេមិនអាចបំពេញតាមលក្ខខណ្ឌ។

កាលពីឆ្នាំ ២០០៦ ករណីនេះបានកើតឡើង 
ចំពោះ ស្រ៊ុន ប៊ុនធឿន បុរសអ្នកនេសាទម្នាក់។ នោះ 
គឺជាឆ្នាំមិនល្អសោះសម្រាប់ការនេសាទ ហើយគាត ់
អាចរកបានត្រឹមតែសម្រាប់ហូបតែប៉ុណ្ណោះ។ ប្រាក ់
ដែលមិនបានសងតាមកាលកំណត់ការប្រាក់ និងប្រាក់ 
ពិន័យកាន់តែកើនឡើង ហើយម្ចាស់បំណុលហៀប 
នឹងរឹបអូសផ្ទះរបស់គាត់ទៅហើយ។ គាត់បានលក ់
ផ្ទះនោះដើម្បីយកប្រាក់សងបំណុល និងជាមួយភរិយា 
របស់គាត់ទំាងពីរនាក់បានបាត់មុខពីក្នងុភូមិ ដោយសារ 
តែខ្មាស់អ្នកជិតខាង។

ក្រោយប្រកបរបរបន្ថែមជាកម្មករសំណង់នៅ 
ភ្នំពេញអស់រយៈពេលមួយឆ្នាំ ស្រ៊ុន ប៊ុនធឿន អាយុ  
៣៩ឆ្នាំ បានវិលភូមិវិញ។ ដោយសារប្រាក់កម្ចីពីក្រុម 
សន្សំ ឥឡូវនេះគាត់អាចវិលត្រឡប់មករបរនេសាទ 
ក្តាមវិញ។ ទោចក្រយានយន្តមួយគ្រឿង និងទូកម៉ាសី៊ន 
មួយគ្រឿង គឺជាការបន្ថែមចុងក្រោយបំផុតទៅក្នុង 
ទ្រព្យសម្បត្តិរបស់គ្រួសារនេះ។

គាត់ពោលថា “សហគមន៍បានជួយឲ្យយើង 
ទទួលបានជីវភាពប្រសើរឡើងវិញ”។

ក្រុមសន្សំតាមភូមិជួយសម្រាលការលំបាកអ្នកក្រីក្រ

3ប្រទេសកម្ពុជា / របាយការណ៍ប្រចាឆ្នាំ២០១៣



និស្សិតក្នុងថ្នាក់សិក្សាអំពីយេនឌ័រនៅសកលវិទ្យាល័យមួយក្នុងទីក្រុងភ្នំពេញ។ 

រូបថត UNDP Cambodia

ការអភិវឌ្ឍគោលនយោបាយ

4 ប្រទេសកម្ពុជា / របាយការណ៍ប្រចាំឆ្នាំ២០១៣



ការអភិវឌ្ឍមូលធនមនុស្ស

ការអភិវឌ្ឍមូលធនមនុស្ស និងចំណងទាក់ទងជាមួយគោលនយោបាយ 
អភិវឌ្ឍន៍ឧស្សាហកម្ម បានបង្កើតឲ្យមានការងារគាំទ្រភាគច្រើនលើគោលនយោ 
បាយ ដែលយូអិនឌីភី សម្រេចបាននៅឆ្នាំ២០១៣។ គោលនយោបាយអភិវឌ្ឍន ៍
ឧស្សាហកម្មរបស់កម្ពុជា គឺជាឯកសារយុទ្ធសាស្រ្តដែលមានគោលដៅដោះស្រាយ 
បញ្ហាគោលនយោបាយ លិខិតបទដ្ឋានគតិយុត្តិ និងស្ថាប័នសំខាន់ៗ ដើម្បីពង្រឹង 
កំណើនសម្រាប់ទាំងអស់គ្នា និងមាននិរន្តរភាព។

ក្រោមកិច្ចសហការជាមួយអ្នកស្រាវជ្រាវនៃឧត្តមក្រុមប្រឹក្សាសេដ្ឋកិច្ចជាតិ  
ក្រសួងអប់រំ យុវជននិងកីឡា និងអាជ្ញាធរអប់រំជាតិ ការសិក្សាគោលនយោបាយ 
ស្តីពី “ការសិក្សាថ្នាក់ឧត្តម និងក្របខណ្ឌជំនាញសម្រាប់អន្តរកាលឧស្សាហកម្ម”  
ត្រូវបានរៀបចំរួចជាស្រេច ហើយការសន្ទនាក៏បានធ្វើឡើងផងដែរ ក្នុងចំណោម 
អ្នកកសាងគោលនយោបាយជាន់ខ្ពស់នៃរដ្ឋាភិបាល និងដៃគូអភិវឌ្ឍន៍។ ការសិក្សា 
នេះផ្តល់ជាធាតុចូលដ៏សំខាន់មួយទៅក្នុងដំណើរការរៀបចំសេចក្តីព្រាងគោល 
នយោបាយអភិវឌ្ឍន៍ឧស្សាហកម្មរបស់កម្ពុជាសម្រាប់ឆ្នាំ២០១៤-២០១៨។ ការ 
សិក្សានេះផ្តល់នូវការវិភាគសំខាន់ៗអំពីបញ្ហាធ្ងន់ធ្ងររ៉ារ៉ំៃនៃកម្លាងំពលកម្មដែលមាន 
ការសិក្សាកម្រតិទាបរហូតដល់ឆ្នា២ំ០២៥ និងបានលើកស្នើអនុសាសន៍នានាដោយ 
ផ្អែកលើបទពិសោធន៍នៃកំណែទម្រង់ប្រកបដោយជោគជ័យក្នុងវិស័យអប់រំ ដែល 
ប្រទេសដទៃទៀតនៅអាស៊ានបានអនុវត្ត ក្នុងការឆ្លើយតបនឹងការប្រឈមខាង 
គោលនយោបាយឧស្សាហកម្មនៅក្នុងដំណាក់កាលខុសៗគ្នានៃការអភិវឌ្ឍ។

រាជរដ្ឋាភិបាលកម្ពុជាបានទទួលស្គាល់ពីភាពប្រឈមនៃកម្រៃក្រៅផ្លូវការក្នុង 
វិស័យអប់រំ។ យូអិនឌីភីនៅកម្ពជុា កំពុងធ្វើការក្នងុគម្រោងមួយដែលមានឈ្មោះថា  
“ថ្លៃចំណាយលើការអប់រំ” ដែលពិនិត្យមើលការពាក់ព័ន្ធនៃកម្រៃក្រៅផ្លវូការក្នងុវិស័យ 
អប់រំ ជាពិសេស បញ្ហានៃការបង្រៀនជាលក្ខណៈឯកជននៅក្នុងថ្នាក់រៀន និងការ 
គ្រប់គ្រង និងអភិវឌ្ឍន៍សាលារៀន។ ជម្រើសគោលនយោបាយនានាដែលបាន 
ពិភាក្សានៅក្នុងការសិក្សានេះ ត្រូវបានដៃគូរដ្ឋាភិបាលទទួលស្វាគមន៍ និងបាន 
ចាត់ទុកជាធាតុចូលសមស្របតាមពេលវេលា សម្រាប់បញ្ចូលទៅក្នុងរបៀបវារៈ 
កំណែទម្រង់ក្នុងវិស័យអប់រំ។

គោលនយោបាយអភិវឌ្ឍន៍ឧស្សាហកម្ម

ជាការច្បាស់ណាស់ថា កម្ពុជាត្រវូពង្រកីសេដ្ឋកិច្ចរបស់ខ្លនួពីការពឹងផ្អែកលើ 
វិស័យនាំចេញសម្លៀកបំពាក់ ការសាងសង់ និងទេសចរណ៍ ទៅរកសកម្មភាព 
ឧស្សាហកម្មដែលមានតម្លៃខ្ពស់ជាងមុន ដើម្បីទប់ស្កាត់សេដ្ឋកិច្ចពីការធ្លាក់ចុះទៅ 
ក្នងុ”អន្ទាក់នៃប្រាក់ចំណូលកម្រតិកណ្តាល”ទៅអនាគត។ គោលនយោបាយអភិវឌ្ឍន៍ 
ឧស្សាហកម្ម (Industiral Development Policy) ផ្តល់ការតម្រង់ទិសសម្រាប ់
អន្តរកាលនេះ។

គោលនយោបាយនេះគូសបញ្ជាក់ពីតម្រូវការដើម្បីពង្រឹងការអប់រំនៅកម្រិត 
បឋម និងមធ្យមសិក្សា និងផ្តោតលើការអប់រំ និងបណ្តុះបណ្តាលបច្ចេកទេស និង 
វិជ្ជាជីវៈ ដើម្បីបង្កើនឱកាសការងារសម្រាប់ពលរដ្ឋកម្ពុជា។ ដើម្បីផ្តល់គំនិតសម្រាប់ 
យុទ្ធសាស្រ្តនៃគោលនយោបាយអភិវឌ្ឍន៍ឧស្សាហកម្ម កា រសិក្សាគោលនយោបាយ 
ដែលមានចំណងជើងថា “ការសិក្សាថ្នាក់ឧត្តម និងក្របខ័ណ្ឌជំនាញសម្រាប ់
អន្តរកាលឧស្សាហកម្ម” ត្រូវបានអនុវត្តដោយមានការគាំទ្រពី យូអិនឌីភី។ ការ 
សិក្សានេះពិភាក្សាអំពីចំណងទាក់ទងរវាងមូលធនមនុស្ស និងគោលនយោបាយ 
ឧស្សាហកម្ម និងការកែប្រែរចនាសម្ពន័្ធនៅក្នុងសេដ្ឋកិច្ចកម្ពុជា។ ការសិក្សានេះបាន   
គូសបញ្ជាក់អំពីតម្រវូការដើម្បីបង្កើនផលិតភាពនៃកម្លាងំ ពលករដែលមានការសិក្សា 
តិចតួច និងគ្មានជំនាញ តាមរយៈលំនាំនៃការសិក្សាបន្ត ការកែលម្អលទ្ធផលនៃ 
ការសិក្សាសម្រាប់យុវជនដែលត្រូវចូលក្នុងទីផ្សារការងារ និងការប្រើប្រាស់ភាពជា 
ដៃគូសាធារណៈនិងឯកជន ដើម្បីបង្កើនការវិនិយោគលើវិស័យអប់រំ និងការកសាង 
ជំនាញដែលធ្លាប់តែមានកម្រិតទាបជាប្រចា។

ឯកសារគោលនយោបាយផ្សេងទៀត ដែលជួយដល់ការអភិវឌ្ឍប្រទេស 
សម្រាប់រយៈពេលវែងមានជាអាទិ៍៖

n	 សេចក្តីព្រាងចុងក្រោយនៃគោលនយោបាយប្រេងកាត ដែលបាន
រៀបចំរួចរាល់ដោយមានការផ្តល់យោបល់បច្ចេកទេសពី យូអិនឌីភី

n	 ជំពូកមួយនៃគោលនយោបាយរ៉ែ ដែលបានរៀបចំរួចស្រេចដោយ 
បានទទួលយោបល់បច្ចេកទេសពីយូអិនឌីភី

n	 ការសិក្សាមួយអំពីកម្រៃក្រៅផ្លូវការក្នុងវិស័យអប់រំ ដែលបានរៀបច ំ
រួចរាល់ និងដែលបានផ្តល់អនុសាសន៍ទៅក្រសួងអប់រំ យុវជន និងកីឡា។

5ប្រទេសកម្ពុជា / របាយការណ៍ប្រចាឆ្នាំ២០១៣



កិច្ចគាំពារសង្គម 

កិច្ចគំាពារសង្គម គឺជាសរសរស្តម្ភមួយនៅក្នងុក្របខណ្ឌជំនួយអភិវឌ្ឍន៍រយៈ 
ពេលប្រាំឆ្នាំនៃអង្គការសហប្រជាជាតិនៅកម្ពុជា និងជាអាទិភាពគន្លឹះមួយសម្រាប ់
យូអិនឌីភី។ នេះជាកិច្ចការសំខាន់បំផុតសម្រាប់អ្នកដែលស្ថិតក្នុងស្ថានភាពជិត 
ខ្សែបន្ទាត់ភាពក្រីក្រនៅកម្ពុជា។

ដោយផ្តោតលើការកាត់បន្ថយភាពក្រីក្រ និងអភិបាលកិច្ចប្រកបដោយ 
ប្រសិទ្ធភាព យូអិនឌីភី កំពុងធ្វើការដើម្បីពង្រឹងកិច្ចគាំពារសង្គម តា មរយៈការ 
គាំទ្រដល់ការកសាងគោលនយោបាយ និងក្របខណ្ឌយុទ្ធសាស្រ្តក៏ដូចជាពង្រឹង  
ស្ថាប័ននានាដែលចាំបាច់សម្រាប់កសាងយុទ្ធសាស្រ្តគាំពារសង្គមប្រកបដោយ 
ប្រសិទ្ធភាពនៅកម្ពុជា។ នៅឆ្នា២ំ០១១ រដ្ឋាភិបាលបានដាក់ឲ្យប្រើប្រាស់យុទ្ធសាស្រ្ត 
ជាតិគំាពារសង្គម។ យុទ្ធសាស្រ្តនេះចែងអំពីគោលបំណងចំនួនប្រា ំសម្រាប់កិច្ចគាំពារ 
សង្គម។ ដោយមានការឧបត្ថម្ភគាំទ្រពី យូអិនឌីភី យុទ្ធសាស្ត្រជាតិសម្រាប់កិច្ច 
គាំពារសង្គម ឥឡូវនេះមានក្របខណ្ឌពិនិត្យតាមដានរបស់ខ្លួនដែលអមទៅដោយ 
សូចនាករដែលគេអាចយកទៅប្រើប្រាស់សម្រាប់គណនារកវឌ្ឍនភាពក្នុងការ 
អនុវត្តយុទ្ធសាស្ត្រ។ យូអិនឌីភី ក៏ធ្វើការស្ទង់មតិមួយផងដែរអំពីតម្រូវការនូវ 
ការធានារ៉ាប់រងខ្នាតតូច ដើម្បីប៉ាន់ប្រមាណអំពីហានិភ័យចំបងៗដែលជនក្រីក្រ 
បំផុតនៅកម្ពុជាបានជួបប្រឈម និងកំណត់អំពីថាតើប្រជាជនមានបំណង និង 
ត្រៀមខ្លួនជាស្រេចដើម្បីផ្ទេរហានិភ័យទៅវិស័យឯកជនដែរឬទេ។ របាយការណ ៍
នេះបានបង្ហាញថា ជនកម្ពុជាច្រើនជាង ៧០ភាគរយ មានឆន្ទៈក្នុងការផ្ទេរហានិភ័យ 
ខាងសុខភាព និងហានិភ័យនៃការខូចខាតដំណាំទៅវិស័យឯកជន តាមរយៈ 
ផលិតផលនៃការធានារ៉ាប់រង ពោលគឺ នេះជាបុរេសនាដែលគួរឲ្យទុកចិត្តបាន 
សម្រាប់ក្រុមហ៊ុនធានារ៉ាប់រងដែលចង់ធ្វើការវិនិយោគនៅកម្ពុជា។

ផែនការយុទ្ធសាស្រ្តអភិវឌ្ឍន៍ជាតិ

រដ្ឋាភិបាលបានកំណត់ចំណុចដៅអភិវឌ្ឍន៍ប្រទេស តាមរយៈផែនការ 
យុទ្ធសាស្រ្តអភិវឌ្ឍន៍ជាតិ។ ផែនការថ្មនីេះសម្រាប់ឆ្នា២ំ០១៤-២០១៨ រួមបញ្ចលូ 
យុទ្ធសាស្រ្តនានាដែលចាំបាច់ដើម្បីសម្រេចគោលដៅអភិវឌ្ឍន៍សហស្សវត្សរ៍។  
ផែនការនេះពិនិត្យមើលការប្រឈមសម្រាប់កម្ពុជានៅក្រោយឆ្នា ំ២០១៥ និងកត្តា 
ចាំបាច់នានាដែលត្រូវបង្កើតឡើង ដើម្បីសម្រេចគោលដៅនីមួយៗ។ យូអិនឌីភី  
បានជួយបុគ្គលិកក្រសួងផែនការ ដើម្បីរៀបចំផែនការយុទ្ធសាស្រ្តអភិវឌ្ឍន៍ជាតិ  
ដែលគណៈរដ្ឋមន្រ្តបីានអនុម័តនៅខែឧសភា ឆ្នា២ំ០១៣។ ផែនការថ្មនីេះបង្ហាញ 
ភាពទន់ភ្លន់ជាងមុន នៅក្នុងរចនាសម្ព័ន្ធរបស់រដ្ឋាភិបាល ដោយផ្តល់ស្វ័យភាព 
កាន់តែច្រើនឡើងដល់អាជ្ញាធរមូលដ្ឋាន និងគូសបញ្ជាក់អំពីតម្រូវការដើម្បីធ្វើ 
វិមជ្ឈការការងារកសាងផែនការ តាមរយៈការបង្កើតកម្មវិធីវិនិយោគសាធារណៈ 
នៅថ្នាក់មូលដ្ឋានឲ្យបានច្រើន ។

មន្ត្រីមូលដ្នានពិភាក្សាផែនការបញ្ជ្រាបការប្រែប្រួល អាកាសធាតុទៅក្នុងផែនការអភិវឌ្ឍន៍នៅ 
ឃុំចុងអំពិល ខេត្តព្រៃវែង។ រូបថត UNDP Cambodia

ស្ត្រីបីទារកទៅខាកវ់៉ាក់សាំងការពារ។ រូបថត UNDP Cambodia 

លោកអ៊ុំសាយ សន និងភរិយារបសគ់ាត់គំពុងឲ្យចំណី ត្រីក្នុងស្រះក្រោយផ្ទះរបស់គាត់នៅ 
ស្រុកពួក ខេត្តសៀមរាប។ រូបថត UNDP Cambodia

សៀមរាប – កាលពីមុន ពេលណាគាត់ត្រូវ 
ការត្រីសម្រាប់ភរិយាគាត់ធ្វើម្ហូប លោ ក សាយ សន  
ជារឿយៗតែងស្ពាយសំណាញ់ទៅបង់ក្នងុប្រឡាយនៅ 
ក្នុងភូមគិាត់។ បច្ចុប្បន្ន គាត់លែងខ្វល់ធ្វើដូច្នេះទៀត 
ហើយ ដោយសារតែកសិដ្ឋានចិញ្ចឹមត្រីមួយ ដែល 
គាត់បានកសាងឡើងនៅក្រោយរបស់គាត់ក្នុងភូមិ 
មួយក្នុងស្រុកពួក ចម្ងាយ ១៥ គីឡូម៉ែត្រ ពីទីក្រុង 
សៀមរាប។ 

លោក សាយ សន បានចាប់ផ្តើមប្រកបរបរនេះ 
កាលព ី៦ ឆ្នាមំនុ។ ដោយការខតិខពំយ្ាយាមរបស់គាត់  
សព្វថ្ងៃស្រះចិញ្ចឹមត្រីទាំង ១២ នៅក្រោយផ្ទះមាន 
ត្រមិីនត្រមឹតែហួសពីតម្រវូការប្រចាថ្ងៃរបស់គ្រួសារគាត់ 
ប៉ុណ្ណោះទេ តែវាជាឧទាហរណ៍ល្អមួយអំពីការដោះ 
ស្រាយបញ្ហាសន្តិសុខស្បៀងនៅជនបទ ជាពិសេស 
ក្នុងបរិបទនៃការប្រែប្រួលអាកាសធាតុ។

បុរសចំណាស់អាយុ ៧៣ ឆ្នាំរូបនេះធ្លាប់ធ្វើជា 
ជាងជួសជុលទោចក្រយានយន្តរកប្រាក់ចំណូលចិញ្ចមឹ 
គ្រួសារនៅក្នុងភូមិរបសគ់ាត់ ដែលស្ថតិនៅភាគខាង 
លិចក្រុងសៀមរាប។ ទន្ទឹមនឹងនោះ គាត់ក៏ត្រូវទៅរក់ 
ត្រី - ដែលជាប្រភពប្រូតេអុីន ដ៏សំខាន់របស់ប្រជាជន 
កម្ពជុា - សម្រាប់ភរិយារបស់គាត់ធ្វើម្ហបូ។ គាត់ពោល 
ថា “ខ្ញុរំកត្របីានកាន់តែតិចទៅៗ។ មានថ្ងៃខ្លះ ខ្ញុនំេសាទ 
មិនបានត្រីទាល់តែសោះ។ ខ្ញុំចេះតែបារម្ភថា ទៅ ថ្ងៃ 
មុខវាកាន់តែពិបាករកត្រហូីបហើយ ដោយសារមនុស្ស  
កាន់តែច្រើន ហើយការនេសាទខុសច្បាប់នៅតែមាន។”

ដំបូងឡើយគាត់មិនចេះអំពីរបៀបចិញ្ចមឹត្រទីេ។  
ចាប់ផ្តើមឡើងគាត់ទៅទិញកូនត្រពីីផ្សារយកមកលែង 
ទៅក្នងុស្រះនៅផ្ទះ។ បុ៉ន្តែ គ្មានកូនត្រណីាមួយនៅរស់ 
ឡើយ ហើយមូលហេតុមួយគឺទឹកក្នងុស្រះល្អក់ពេក។  
តែ លោក សាយ សន នៅតែព្យាយាម ហើយនៅថ្ងៃ 
មួយ ការតសូ៊របស់គាត់បានក្លាយជាចំណាប់អារម្មណ៍ 
រដ្ឋបាលជលផល។ តាមរយៈការឧបត្ថម្ភពីទភី្នាក់ងារ 
អភិវឌ្ឍន៍នានា និងសម្ព័ន្ធភាពប្រែប្រួលអាកាសធាត ុ

កម្ពុជា (CCCA) ដែលជាកម្មវិធីមួយទទួល មូលនិធ ិ
គាំទ្រពីសហភាពអឺរ៉ុប ប្រទេសស៊ុយអែដ ដាណឺម៉ាក់  
និង យូអិនឌីភី រដ្ឋបាលជលផលបានផ្តល់ការបណ្តុះ 
បណ្តាលដល់គាត់អំពីការចិញ្ចមឹត្របី្រកបដោយនិរន្តរ 
ភាព។ នេះជាផ្នែកមួយនៃយុទ្ធសាស្រ្តរួមរបស់រដ្ឋា 
ភិបាល ដើម្បីជួយគ្រួសារនៅជនបទបង្កើនសន្តិសុខ 
ស្បៀង និងសមត្ថភាពក្នុងការរកប្រាក់ចំណូល និង 
បន្សាំុបានប្រសើរជាងមុនទៅនឹងផលប៉ះពាល់នៃការ 
ប្រែប្រលួអាកាសធាតុ។ សម្ពន័្ធភាពប្រែប្រួលអាកាស  
ធាតុកម្ពុជា ក៏បានផ្តល់ជំនួយដល់គម្រោងជលផល 
ស្រដៀងគ្នានេះដែរ នៅក្នុងខេត្តចំនួនបីផ្សេងទៀត 
ផងដែរគឺ ក្រចេះ កំពង់ធំ និងពោធិសាត់។

លោក ជិន ដា អនុប្រធាននាយកដ្ឋានអភិវឌ្ឍន ៍
វារីវប្បកម្មពោលថា “នៅតំបន់ផ្សេងទៀតក្នុងប្រទេស  
យើងមានអ្នកភូមិជាច្រើនដែលចិញ្ចឹមត្រីជាលក្ខណៈ 
គ្រួសារដូចលោក សាយ សន ដែរ។ ប៉ុន្តែ លោក  
សាយ សន លេចធ្លោជាមនុស្សម្នាក់ដែលមានការ 
ប្តេជ្ញាខ្ពស់ចំពោះការងាររបស់គាត់ និងដែលសកម្មក្នងុ 
ការចែករម្លែកព័ត៌មានបច្ចេកទេស អំពីការចិញ្ចឹមត្រ ី
ដល់អ្នកដទៃទៀតក្នុងភូមិផងដែរ។”

លោក សាយ សន ពោលថា “មកទល់ពេលនេះ  
ខ្ញុំបានបង្រៀនអំពីការភ្ញាស់កូនត្រី និងការចិញ្ចឹមកូន 
ត្រី ដល់មនុស្សជិត ២០០នាក់ ដោយឥតគិតថ្លៃ។”  
គាត់ពន្យល់ថា “អាងចម្រោះទឹកមានសារៈសំខាន់ណាស់ 
ក្នុងការច្រោះកករបន្ថយភាពល្អក់ និងជួយបង្កើន 
បរិមាណអុកសី៊សែនក្នងុទឹក។ នេះជាចំណុចសំខាន់ 
ដើម្បីឲ្យកូនត្រីមានជីវិត។”

សព្វថ្ងៃនេះ ដីក្រោយផ្ទះរបស់គាត់ទំហំ ៧.០០០ម២  
គឺជាកសិដ្ឋានចិញ្ចឹមត្រីទំនើបមួយ។ ចំណុចសំខាន ់
គឺ អាងចម្រោះទឹកធ្វើពីបេតុង។ នៅទីនេះ គាត់រក្សា 
ទុកទឹកដែលបូមពីក្រោមដី និងច្រោះតាមស្រទាប់ថ្ម  
និងខ្សាច់ សម្រាប់ប្រើប្រាស់ដើម្បីភ្ញាស់ និងចិញ្ចមឹកូន 
ត្រីពូជ មុនពេលវាមានទំហំធំគ្រប់គ្រាន់សម្រាប់លែង 

ទៅក្នុងស្រះ។ នៅទីនោះ កូនត្រី និងត្រីមេពូជ ត្រូវ 
បានចិញ្ចមឹនៅក្នងុបែរនីឡុងបណ្តែតដែលបង្កើតឡើង  
សម្រាប់រក្សាទុកត្រទំីាងនេះមិនឲ្យរួចចេញទៅក្រៅនៅ 
ក្នុងពេលមានទឹកជំនន់។ ស្រះចំនួន ១២ នៅក្នុង 
កសិដ្ឋាននេះមានត្រចិីញ្ចមឹប្រមាណបីតោន ដែលក្នងុ 
នោះមានត្រឆី្ពនិ ត្រទីីឡាប្៉យា និងត្រអីណ្តែងអាហ្រ្វកិ។  
ការលក់ត្រីទាំងនេះអាចឲ្យគាត់រកប្រាក់ចំណូល 
ប្រមាណ ១៥០ដុល្លាអាមេរិកក្នុងមួយខែ សម្រាប ់
ទ្រទ្រង់ការរស់នៅរបស់គ្រួសារគាត់។ កាលពីឆ្នាំទៅ  
ដោយប្រើប្រាស់ប្រាក់សន្សំពីការលក់ត្រី គាត់បាន 
ទិញកង់ចំនួនពីរគ្រឿងសម្រាប់ចៅស្រីរបស់គាត់ជិះ 
ទៅសាលារៀន និងកំព្យូទ័រមួយគ្រឿងដើម្បីជួយពួក 
គេនៅក្នុងការសិក្សា។

ទោះបីមានជោគជ័យបែបនេះក៏ដោយ គាត់នៅ 
មានបញ្ហាចំបងមួយ ពោលគឺ កណ្តុរ។ នៅពេលយប់  
កណ្តុរលុកលុយកសិដ្ឋានរបស់គាត់ ដោយករកេរ 
សំណាញ់ ដែលគាត់ដាក់ព័ទ្ធជារបងនៅជុំវិញស្រះ  
ដើម្បីរក្សាត្រមិីនឲ្យចេញនៅក្នងុពេលមានទឹកជំនន់។

ជាមួយនឹងសំណើច គាត់ពោលថា “ដើម្ប ី
ការពារត្រី ប្រហែលជាខ្ញុំត្រូវចិញ្ចឹមឆ្មារឲ្យបានច្រើន 
ដែរសម្រាប់ដេញចាប់កណ្តុរ។”

លោក សាយ សន បន្ថែមថា ដោយសារអាយ ុ
របស់គាត់កាន់តែច្រើនហើយនោះ នៅថ្ងៃណាមួយ 
គាត់នឹងឈប់សម្រាកពីមុខរបរនេះហើយ។

យ៉ាងណាក្តី នេះមិនមែនបានន័យថាត្រូវបោះ 
បង់ចោលមុខរបរដែលគាត់បានប្រងឹប្រែងជ្រោមជ្រែង 
ឲ្យបានផ្លែផ្ការហូតមកដល់សព្វថ្ងៃនេះទេ។ ចៅស្រ ី
ម្នាក់របស់គាត់ ឈ្មោះ សាយ ដានូ អាយុ ១៨ឆ្នា ំបាន 
ត្រៀមខ្លួនជាស្រេចហើយដើម្បីបន្តមរតកពគីាត់។

នាងពោលថា “នេះជាមុខរបររបស់គ្រសួារយើង 
ទៅហើយ ប្រសិនបើអាចធ្វើបាន ខ្ញុំនឹងពង្រីកសិដ្ឋាន 
នេះឲ្យកាន់តែធំទៅថ្ងៃមុខ។”

ចិញ្ចឹម ត្រីតាមផ្ទះ - ដ ំណោះស្រាយមួយចំ ពោះអសន្តិសុខ ស្បៀងនៅជនបទ 

ការងារបន្សំាុតាមសហគមន៍ 

កម្មវិធីបន្សាំុតាមសហគមន៍នៅកម្ពុជា (CCBAP) ធ្វើការផ្ទាល់ជាមួយ 
សហគមន៍ជនបទលើការគ្រប់គ្រងធនធានទឹក បច្ចេកទេសកសិកម្មដែលធន់នឹង 
អាកាសធាតុ ការកែលម្អរបរចិញ្ចឹមជីវិត និងការកសាងសមត្ថភាពលើការប្រែប្រួល 
អាកាសធាតុ។ វិធានការបន្សាំុទាំងនេះត្រូវបានអនុវត្តតាមរយៈគម្រោងចំនួន ១៨  
ដែលផ្តល់ជាប្រយោជន៍ដល់ប្រជាជនចំនួន ១១.០២៥គ្រួសារ ក្នុង ២៥ឃុំ នៅ 
ក្នុងខេត្តចំនួន ១៦។ សកម្មភាពនានាមានជាអាទិ៍៖

•	 ការតម្លើងប្រព័ន្ធបំពង់ទឹកស្អាតប្រវែង ២.៦០០ម ដើម្បីផ្តល់ទឹកសម្រាប ់
ការប្រើប្រាស់តាមគ្រួសារ និងការស្រោចស្រពច្បារដំណាំ

•	 ការបង្កើតក្រុមសន្សំប្រាក់ចំនួន ១៨បន្ថែមទៀត ដែលនាំឲ្យចំនួនសរុប 
មានដល់ ៣៣ក្រុម នៅក្នុង ២៨ភូមិ។ នៅឆ្នាំ២០១៣ ក្រុមទាំងនេះ 
សន្សំប្រាក់បាន ១០.៤៥០ដុល្លាអាមេរិក និងផ្តល់ជាកម្ចីតាមអត្រាការ 
ប្រាក់ទាបដល់សមាជិកចំនួន ៨៨០នាក់ ក្នុងនោះ ៥៦ ភាគរយជាស្រ្តី។

•	 ការស្តារប្រឡាយប្រវែង ១១.០០០ម៉ែត្រ ដើម្បីស្រោចស្រពដីស្រែទំហំ  
១.៩៥០ហ.ត នៅក្នុងរដូវវស្សា និង ៥៥០ហ.ត នៅក្នុងរដូវប្រាំង។  
ប្រជាជនប្រមាណ ២.៣៣៥គ្រួសារ ក្នុងនោះ ៤៥ ភាគរយ ជាស្រ្តីបាន 
ទទួលផលពីប្រឡាយដែលបានជួសជុលឡើងវិញនេះ។

•	 ឃុំចំនួន ១៦ ក្នុងខេត្តព្រះវិហារ និងក្រចេះ បានទទួលការគាំទ្រលើការ 
កសាងផែនការអភិវឌ្ឍន៍ដែលរួមបញ្ចូលការបន្សាំុទៅនឹងការប្រែប្រួល 
អាកាសធាតុ

•	 ប្រព័ន្ធស្រោចស្រពខ្នាតមធ្យមចំនួនពីរខ្សែត្រូវបានជួសជុលឡើងវិញ នៅ 
ក្នងុឃុចំនំនួពរីក្នងុខេត្តក្រចេះ។ ប្រជាជនច្រើនជាង ២.០០០គ្រួសារបាន 
ទទួលទឹកសម្រាប់ស្រោចស្រពច្បារដំណំា ការចិញ្ចមឹសត្វ និងការធ្វើស្រែ។  
ប្រឡាយដែលបានជួសជុល បានស្រោចស្រពដីស្រែទំហំ ៧៣០ហ.ត  
នៅក្នុងរដូវប្រាំង។

•	 ប្រជាជនច្រើនជាង ៣.៦០០គ្រួសារបានទទួលយកវិធានការបន្សុំា ដូចជា  
ពូជស្រវូ ការត្រងទឹកភ្លៀង ការបន្សុទ្ធពូជ ប្រព័ន្ធស្រោចស្រពដោយតំណក់ 
ទឹក ប្រព័ន្ធកសិកម្មចម្រុះ ប្រព័ន្ធប្រពលវប្បកម្មស្រូវតាមគោលការណ ៍
ធម្មជាតិ និងព័ត៌មានប្រកាសជាមុន សម្រាប់សកម្មភាពនៃរបរចិញ្ចមឹជីវិត 
របស់ពួកគេ។

•	 ប្រជាជនចំនួន ១.០២០គ្រួសារ ក្នុងភូមិចំនួន ២៣ បានអនុវត្តវិធីត្រង 
ទឹកភ្លៀង សម្រាប់ស្រោចស្រពដីស្រែទំហំ ៨៥០ហ.ត បន្ថែមទៀត និង 
មានកំណើនទិន្នផលជាមធ្យម ១៨% តាមរយៈការប្រើប្រាស់ពូជស្រវូដែល 
ធន់នឹងអាកាសធាតុ។

ការបោសសំអាតគ្រាប់មីន

ក្នងុខែវិច្ឆកិា ឆ្នា ំ២០១៣ គម្រោងបោសសំអាតដើម្បីលទ្ធផលដំណាក់កាល 
ទី II (CFR II) សម្រេចបានចំណុចដៅនៃការកៀងគរមូលនិធិចំនួន ២៥លានដលុ្លា 
អាមេរិក តាមរយៈដៃគូអភិវឌ្ឍន៍ថ្មរីបស់ខ្លនួ ពោលគឺទីភ្នាក់ងារស្វុសីដើម្បីការអភិវឌ្ឍ 
និងសហប្រតិបត្តិការ។ យូអិនឌីភីនិងដៃគូរបស់ខ្លួន ពោលគឺ អាជ្ញាធរសកម្មភាព 
មីន និងជួយជនរងគ្រោះកម្ពុជា ក៏បានឈានដល់ចំណុចគោលមួយផងដែរ  
ដោយសម្រេចសមិទ្ធផលប្រចាំឆ្នាំលើសការកំណត់របស់ខ្លួន។

ត្រឹមឆ្នាំទៅប៉ុណ្ណោះ ផ្ទៃដីទំហំ ១៧គ.ម២ ត្រូវបានរំដោះពីគ្រាប់មីនដែលជា 
ការបន្ថែមដល់ទំហំសរុប ៨៣គ.ម២ នៃផ្ទៃដីដែលបានរំដោះរួចពីគ្រាប់មីន គិតចាប ់
ពីឆ្នា២ំ០១១មក ជាពេលដែលដំណាក់កាលទីពីរនៃគម្រោងនេះចាប់ផ្តើម។ តួលេខ 
នេះគឺជាការសម្រេចបានលទ្ធផលហួសចំណុចដៅ ៧២គ.ម២ រហូតដល់ឆ្នា២ំ០១៥។

គម្រោងបោសសំអាតដើម្បីលទ្ធផល ដំណាក់កាលទី II បានរួមចំណែកធ្វើ 
ឲ្យមានការថយចុះចំនួនករណីគ្រោះថ្នាក់ដោយសារគ្រាប់មីន នៅក្នុងបណ្តាខេត្ត 
គោលដៅពោលគឺ បាត់ដំបង បន្ទាយមានជ័យ និងប៉ៃលិន ដោយមានការថយចុះ  
៦៧ ភាគរយនៅឆ្នាំ២០១៣ ធៀបនឹង ឆ្នាំ២០១២។ ជិត ៨០ភាគរយនៃផ្ទៃដ ី
ដែលបានរំដោះនៅឆ្នាំ២០១១ ត្រូវបានប្រើប្រាស់សម្រាប់កសិកម្ម។ គម្រោងនេះ 
បានជួយកែលម្អជីវភាពរបស់ប្រជាជនជិត ៩៣.១០០នាក់ ក្នុងនោះចំនួនពាក ់
កណ្តាលគឺជាស្រ្តី និងច្រើនជាង ១.០០០នាក់ គឺជាជនពិការ។

ជាមួយការស្រោចស្រព និងបច្ចេកទេសផលិតប្រសើរជាងមុន អ្នកភូមិនៅកន្លែង 
ខ្លះអាចធ្វើស្រែរហូតដល់បីដងក្នងុមួយឆ្នា។ំ អាស្រយ័ហេតុនេះ ពួកគេអាចរកប្រាក់ 
ចំណូលកាន់តែច្រើនពីទិន្នផលស្រវូខ្ពស់ជាងមុន និងការប្រមូលផល បានច្រើនដង។

ចំណេះដឹងអំពីការបន្សាំុនឹងការប្រែប្រួលអាកាសធាតុ និងរបៀបធ្វើកសិកម្ម 
ដែលធន់នឹងអាកាសធាតុ មានសារៈសំខាន់ណាស់សម្រាប់សហគមន៍តាមជនបទ។  
នេះជាការយកចិត្តទុកដាក់ជាគន្លឹះនៃគម្រោង“លើកកំពស់ការគ្រប់គ្រងទឹក និង 
ការធ្វើកសិកម្មដែលធន់នឹងអាកាសធាតុតាមជនបទក្នងុប្រទេសកម្ពុជា”។ លទ្ធផល 
មានជាអាទិ៍៖

ការងារបនស្ំាុដែលគាំទ្រដោយយូអិនឌីភីបានជួយឲ្យ ជីវភាពអ្នកស្រុកនៅតាមសហគមន ៍
ជាច្រើនគ្រួសារ មានការប្រែប្រួលប្រសើរឡើងវិញ។ រូបថត UNDP Cambodia

ការសម្រេចគោលដៅអភិវឌ្ឍន៍សហស្សវត្សរ៍

12 ប្រទេសកម្ពុជា / របាយការណ៍ប្រចាំឆ្នាំ២០១៣



របាយការណ៍វឌ្ឍនភាពលើកទីបួន ស្តពីីគោលដៅអភិវឌ្ឍន៍សហស្ស 
វត្សរ៍កម្ពុជា (CMDGs) ត្រូវបានចេញផ្សាយកាលពីឆ្នាំទៅ។ វាបង្ហាញថា  
កម្ពុជាកំពុងឈានទៅ សម្រេចគោលដៅអភិវឌ្ឍន៍សហស្សវត្សរ៍ ១, ៤, ៥  
និង៦។ អត្រាភាពក្រីក្របានធ្លាក់ចុះមកត្រឹមទាបជាង ២០ភាគរយ។  
ការថយចុះនៃមរណៈភាពកុមារ និងមាតា បានឈានហួសចំណុចដៅ 
ដែលបានកំណត់សម្រាប់ឆ្នាំ២០១៥ រួចទៅហើយ។

អត្រាចុះឈ្មោះពិតនៃសិស្សនៅកម្រិតបឋមសិក្សាបានកើនឡើងគួរ 
ឲ្យកត់សំគាល់ តាមអត្រាខ្ពស់ជាង៩០ភាគរយ ដោយបានឃើញការកែលម្អ 
ជាបន្តបន្ទាប់នៅក្នុងរយៈពេលប្រាំឆ្នាំចុងក្រោយនេះ។ តុល្យភាពយេនឌ័រ 
ក៏រក្សាបានផងដែរ។ បុ៉ន្តែ ការប្រឈមនានានៅតែមានសម្រាប់កម្រតិមធ្យម 
សិក្សាបឋមភូមិ និងទុតិយភូមិ ដោយសារតែអត្រាទាបនៃ សិស្សចុះឈ្មោះ  
និងនៃសិស្សប្រឡងជាប់។ ការអប់រំដែលមានគុណភាពទាប ទាមទារឲ្យ 
មានការដោះស្រាយ ដើម្បីកែលម្អមូលធនមនុស្សរបស់ប្រទេសនេះ។

ទោះបីមានវឌ្ឍនភាពច្រើនក្នុងសមភាពយេនឌ័រហើយក៏ដោយ ការ 
អប់រំកម្រតិឧត្តមសិក្សា និងការធ្វើជាតំណាងក្នងុវិស័យសាធារណៈ នៅតែ 
មានគម្លាតនៅឡើយ។ កង្វល់ជាពិសេសគឺស្រ្តីជាតំណាងក្នងុតំណែងនៅ 
ក្នុងស្ថាប័នសាធារណៈដែលនៅមានចំនួនទាប។

រដ្ឋាភិបាលបានកំណត់តំបន់ការពារធម្មជាតិ និងសហគមន៍តំបន ់
ការពារធម្មជាតិជាផ្នែកមួយនៃយុទ្ធសាស្រ្តគាំពារបរិស្ថានរបស់ខ្លួន។ប្រព័ន្ធ  
ការពារដែលមានស្រាប់របស់រដ្ឋាភិបាល រួមមាន តំបន់ការពារធម្មជាតិចំនួន  
២៣កន្លែង ដែលមានទំហំសរុប ៣,១លានហិកតា ត្រូវជា ១៨ ភាគរយ នៃ 
ផ្ទៃដីប្រទេសទំាងមូល។ នេះជាការអភិវឌ្ឍវិជ្ជមានមួយ។ ទោះជាយ៉ាងណា 
ក៏ដោយ បញ្ហាបរិស្ថានដែលចាំបាច់ត្រូវដោះស្រាយ មានជាអាទិ៍ ការដ ា ំ
ព្រៃឈើឡើងវិញ ការថែរក្សាប្រភពទឹក ការកែលម្អរបរចិញ្ចឹមជីវិតរបស ់
ប្រជាជនដែលពឹងផ្អែកលើធនធានធម្មជាតិ និងអភិបាលកិច្ចព្រៃឈើ។

ទោះបីរដ្ឋាភិបាលបានរក្សាភាពជាដៃគូយ៉ាងរឹងមាំក៏ដោយ ការបន្ស៊ ី
រវាងជំនួយនានានៅតែជាបញ្ហាប្រឈមនៅឡើយ។ ប្រការនេះបានបង្ហាញ 
ជាបញ្ហាកាន់តែច្បាស់ ដោយសារតែមានសញ្ញាដែលចង្អុលបង្ហាញពីការ 
ថយចុះនៃលំហូរជំនួយដែលធ្លាប់មានពីមុនមក និងការប្តរូទៅជាកម្ចីទៅវិញ។

រវាងឆ្នាំ ២០០៩ និង ២០១២ ប្រតិបត្តិការបោសសំអាតគ្រាប់មីន  
បានរំដោះផ្ទៃដីដែលធ្លាប់មានបង្កប់គ្រាប់មីនទំហំ ៤០.៥២៩ហិកតា និង 
បានដាក់ឲ្យប្រើប្រាស់សម្រាប់ផលិតកម្ម៖ កសិកម្ម ការតាងទីលំនៅ និង 
ការអភិវឌ្ឍហេដ្ឋារចនាសម្ពន័្ធ (សាលារៀន មណ្ឌលសុខភាព ផ្លវូថ្នល់ ប្រព័ន្ធ 
ស្រោចស្រព)។ ចំនួនករណីគ្រោះថ្នាក់បានថយចុះ បុ៉ន្តែការលំបាកនៅតែ 
មាននៅឡើយដោយសារតែឧបសគ្គខាងធនធាន និងទំហំនៃបញ្ហាបង្កដោយ  
គ្រាប់មីន និងសំណល់មិនទាន់ផ្ទះុដែលនៅសេសសល់ពីសម័យសង្រ្គាម។

សមាជីកម្នាក់នៃក្រុម Cambodian Women in ICT ធ្វើបទបង្ហាញក្រោមប្រធានបទ  
“ពិភពលោកត្រូវការស្រ្តីក្នុងជំនាញបច្ចេកវិទ្យាថែមទៀត” ក្នុងកិច្ចជួបជុំមួយនៅទីក្រុង 
ភ្នំពេញ។ រូបថត UNDP Cambodia

លោកតេង ឡុច កំពុងចងទុកដាក់ដើមដំឡូងមីនៅ ចំការរបស់គាត់នៅខេត្តបន្ទាយមានជ័យ។  
ចំការនោះ ត្រូវបានបោសសម្អាតមីនរួចក្រោមជំនួយឧបត្ថម្ភ ក្នុងនោះមានពីយូអិនឌីភីផងដែរ។ 
រូបថត UNDP Cambodia

បន្ទាយមានជ័យ – សម្រាប់កសិករជាច្រើនដែល 
មានដីតិចតួចនៅភាគពាយព្យនៃប្រទេសកម្ពុជា កា រ 
ដំាដំណំាអាចជារបរមួយដែលប្រថុយខ្លាងំ។ យុទ្ធភណ្ឌ 
មិនទាន់ផ្ទុះដែលនៅសេសសល់ពីសម័យសង្គ្រាម  
មិនត្រឹមតែជាមុខសញ្ញា គ្រោះថា្នក់ចំពោះសុវត្ថិភាព 
ប៉ុណ្ណោះទេ ប៉ុន្តែ វាក៏ជាឧបសគ្គចំពោះផលិតភាព 
កសិកម្ម ចំពោះលទ្ធភាពរកប្រាក់ចំណូល និង 
សន្តិសុខស្បៀងសម្រាប់គ្រួសារក្រីក្រផងដែរ។

នៅខេត្តបន្ទាយមានជ័យ តេង ឡូច អាយុ ៥៥ 
ឆ្នាំ មានសេចក្តីរីករាយណាស់។ គ្រាប់មីនប្រឆាំង 
មនុស្ស និងមីនប្រឆាងរថក្រោះសរុបចំនួនប្រាបួំនគ្រាប់  
ត្រវូបានរកឃើញ ដោះ និងបំផ្លាញនៅស្រកុម៉ាឡៃ ដែល 
រួមទំាងនៅតាមចំណែកដីក្បែរផ្ទះរបស់គាត់ផងដែរ។

ឡូច បានពោលថា “ខ្ញុំធ្លាប់ជាស៊ីឈ្នួលគេ  
ដែលរួមទំាងដំាដំណំាឲ្យអ្នកដទៃដែលជាម្ចាស់ដី និង 
បានទទួលកម្រៃត្រឹម ១៦.០០០រៀល (៤ដុល្លារ 
អាមេរិក)ក្នងុមួយថ្ងៃ។ ឥឡូវនេះ ខ្ញុអំាចដំាដំណំានៅ 
ជិតផ្ទះនិងទទួលផលចំណូលពីដំណាំនេះ”។

តាមរយៈគម្រោងសម្អាតដើម្បីលទ្ធផល កម្មវិធី 
អភិវឌ្ឍន៍សហប្រជាជាតិ និងដៃគូនានា បានជួយ 
រដ្ឋាភិបាលកម្ពជុាក្នងុការបោសសំអាតគ្រាប់មីន នៅក្នងុ 
ខេត្តដែលមានគ្រាប់មីនបង្កប់ក្នុងដីច្រើនជាងគេនៃ 
ប្រទេសកម្ពជុា ពោលគឺ ខេត្តបាត់ដំបង បន្ទាយមានជ័យ  
និងប៉ៃលិន។ គម្រោងដែលមានទឹកប្រាក់ ២៥លាន 
ដុល្លារ ដែលបានទទួលការគាំទ្រដោយរដ្ឋាភិបាល 
អូស្រ្តាលី កាណាដា ស្វុសី អូទ្រសី និងចក្រភពអង់គ្លេស  
បានជួយបោសសំអាតផ្ទៃដីប្រមាណ ៨៣គ.ម២ តំាងពី 
ឆ្នាំ២០០៦មក។ គម្រោងនេះ ដែលសព្វថ្ងៃស្ថិតក្នុង 
ជំហានទីពីរ និងបានអនុវត្តដោយអាជ្ញាធរសកម្មភាព 
មីន និងជួយជនរងគ្រោះកម្ពុជា (CMAA) បានរួម 
ចំណែកក្នងុការកាត់បន្ថយជាបន្តបន្ទាប់ចំនួនអ្នករបួស 

ដោយសារគ្រាប់មីន នៅទូទំាងប្រទេសកម្ពុជា ពី១៨៨ 
នាក់ នៅឆ្នា២ំ០០៦ មកត្រមឹ ៤៨នាក់នៅឆ្នា ំ២០១៣។

លើសពីនេះ ដីដែលបានបោសសំអាតរួចនៅ 
ឆ្នាំ២០១១ ចំនួន ៨០ ភាគរយ នៅក្នុងខេត្តចំនួនបី   
ឥឡូវនេះកំពុងប្រើប្រាស់សម្រាប់គោលដៅកសិកម្ម  
បើផ្អែកតាមការពិនិត្យតាមដានគម្រោងនៅក្រោយបាន 
ដោះមីនរួច។ គ្រួសារបែបនេះមួយដែលបានទទួល 
ផលពីគម្រោងនេះ គឺគ្រួសាររបស់ តេង ឡូច។

លោកបានពោលថា “ខ្ញុំអាចដាំដំឡូងមី និង 
ស្រូវលើផ្ទៃដី ១,៦ហិកតា របស់ខ្ញុំ។ នៅឆ្នាំបន្ទាប់ ខ្ញុ ំ
រកបាន ៦៦៧ដុល្លារអាមេរិក ពីដំណាំដំឡូង និង 
ប្រមូលផលស្រវូបាន១០បាវ។ ខ្ញុទុំកមួយបាវសម្រាប់ 
ខ្លនួឯង និងគ្រសួារខ្ញុ ំដែលគ្រប់គ្រាន់សម្រាប់បរិភោគ 
ពេញមួយឆ្នាំ។

នៅខេត្តបាត់ដំបង ស្រ្តឈី្មោះ ឡេន ភាព ដែល 
ឥឡូវនេះមានអាយុ ៣៦ឆ្នាំ បានដំាល្ង និងកូនស្វាយ   
នៅលើចំណែកដីទំហំ ២០០មx២៥ម នៅក្រោយផ្ទះ 
របស់គាត់ ដែលបានសំអាតពីគ្រាប់មីន តាមរយៈ 
គម្រោងសំអាតដើម្បីលទ្ធផល។ រដូវប្រមូលផលមក 
ដល់ ភាពអាចរកបានប្រាក់ចំណូលប្រមាណ ១៣៨ 
ដុល្លាអាមេរិក ពីដំណំាល្ង និងរហូតដល់ ១.០៣១ដុល្លា 
អាមេរិក ពីផ្លែស្វាយ ដែលមិនមែនជាប្រាក់ចំណេញ 
តិចតួចឡើយ សម្រាប់គាត់ដែលធ្លាប់រកបានត្រឹម  
៤.០០០រៀល (១ដុល្លា) ក្នុងនាមជាងអ្នកស៊ីឈ្នួល 
រានឆ្ការព្រៃ។

ទាំងលោក តេង ឡូច និង ឡេន ភាព បាន 
ពោលថា ពួកគេប្រើប្រាស់ប្រាក់ដែលពួកគេរកបាន  
សម្រាប់ទិញសម្ភារៈចាំបាច់ អាហារ សម្លៀកបំពាក់  
ឱសថ បង់ថ្លៃសម្រាប់កូនចូលរៀន ឬការចំណាយលើ 
សេវាផ្សេងៗសម្រាប់គ្រសួារ។ តេង ឡូច បានលៃទុក 
ប្រាក់ចំណូលរបស់គាត់មួយផ្នែក ដើម្បីជួលត្រាក់ទ័រ 

សម្រាប់ភ្ជរួរាស់ដីនៅរដូវខាងមុខ។ ចំណែក ឡេន ភាព  
បានសន្សំប្រាក់ខ្លះៗ ដើម្បីជួលរថយន្តដឹកទំនិញ ដើម្បី 
ដឹកទឹកពីទន្លេដែលនៅក្បែរនោះ សម្រាប់ស្រោចដំណំា 
របស់គាត់។

ទន្ទឹមនឹងវឌ្ឍនភាពដែលទទួលបានកន្លងមក  
កិច្ចការបោសសម្អាតមីននៅតែបន្តជួបប្រទះនឹងការ 
លំបាកជាច្រើន មួយផ្នែកដោយសារតែភាពស្មគុស្មាញ 
ការងារនេះតែម្តង និងមួយផ្នែកទៀតដោយកង្វះ 
ធនធានយកមកអនុវត្តន៍គម្រោង។

នៅខែវិច្ឆកា ២០១៣ គម្រោងបោសសម្អាតមីន 
នេះមានការលើកទឹកចិត្តបន្ថែមទៀតសម្រាប់ការងារ 
របស់ខ្លួន ក្រោយពីទទួលបានជំនួយ ៣ លានដុល្លា 
អាមរិកពីទីភ្នាក់ងារអភិវឌ្ឍន៍និងសហប្រតិបត្តិការស្វុសី  
(Swiss Agency for Development and 

Cooperation/SDC)។ ថវិកានេះត្រូវបានយកទៅ 
ប្រើប្រាស់សម្រាប់ទ្រទ្រង់សកម្មភាពនានា របស់គម្រោង  
ដែលមានអាជ្ញាធរជាតិសកម្មភាពមីនជាអ្នកអនុវត្តន៍  
រហូតដល់ឆ្នាំ ២០១៥។

លោកស្រី Rahel Boesch នាយករបស់ SDC  
មានប្រសាសន៍ថា ការរួមវិភាគទានថវិកានេះឆ្លះុបញ្ចាងំ 
ឲ្យឃើញ នូវការតំាងចិត្តមុះមុតរបស់ប្រទេសស្វុសីក្នងុ 
ការប្រយុទ្ធប្រឆាងនឹងគ្រាប់មីនប្រឆាងមនុស្ស និងជាមួយ 
ផលវិបាកទំាងឡាយ ដែលបង្កដោយគ្រាប់បែកចង្កោម 
និងសំណល់មិនទាន់ផ្ទុះពីសង្គ្រាមជាច្រើនទៀត។

ក្នងុពិធីចុះហត្ថលេខាផ្តល់ជំនួយនោះ លោកស្រ ី
និយាយថា “វាជាការជឿជាក់របស់យើងដែលថា ពលរដ្ឋ 
ទំាងអស់លើពិភពលោកត្រវូតែទទួលបាន នូវសន្តសុិខ 
និងការការពារគ្រប់គ្រាន់ក្នងុការរស់នៅពីគ្រោះថ្នាក់ពី 
សំណាក់អាវុធទាំងនេះ មិនថាតែនៅក្នុងពេលមាន  
ជម្លោះហិង្សាប៉ុណ្ណោះទេ តែកៅក្រោយពេលដែលវា 
បានបញ្ចប់ទៅហើយទៀតផង”។

ពីដីចម្ការមីនទៅជាទីសុវត្ថិភាពសម្រាប់ចិញ្ចឹមជីវិត

15ប្រទេសកម្ពុជា / របាយការណ៍ប្រចាឆ្នាំ២០១៣



ស្ត្រីចូលរួមពិភាក្សាការបញ្ជ្រាបការប្រែប្រួលអាកាសធាតុ ទៅក្នុងផែនការអភិវឌ្ឍន៍ឃុំចុងអំពិល  
ខេត្តព្រៃវែង។ រូបថត UNDP Cambodia

16 ប្រទេសកម្ពុជា / របាយការណ៍ប្រចាំឆ្នាំ២០១៣



កសាងអភិបាលកិច្ចមូលដ្ឋានប្រកបដោយគណនេយ្យភាព

ជាមួយស្វ័យភាពច្រើនជាងមុននៅថ្នាក់មូលដ្ឋាន មន្រ្តីនានានៅថ្នាក់ក្រោមជាតិនឹងមានភារៈ 
ទទួលខុសត្រូវកាន់តែច្រើនឡើងក្នុងការធ្វើសេចក្តីសម្រេច ដែលមានឥទ្ធិពលមកលើសហគមន ៍
របស់ពួកគេ។ យូអិនឌីភីបានជួយសម្ព័ន្ធភាពជាតិឃុំ/សង្កាត់ (NLCS) ដើម្បីកសាងគោលនយោបាយ 
យុទ្ធសាស្រ្ត ប្រព័ន្ធ និងរចនាសម្ព័ន្ធគ្រប់គ្រង ដើម្បីឲ្យសម្ព័ន្ធភាពនេះអាចធ្វើជាតំណាងនិងធ្វើ  
ការតស៊ូមតិសម្រាប់រដ្ឋាភិបាលមូលដ្ឋាន និងសហគមន៍។ យូអិនឌីភី កំពុងជួយគណៈកម្មាធិការជាត ិ
សម្រាប់ការអភិវឌ្ឍតាមបែបប្រជាធិបតេយ្យនៅថ្នាក់ក្រោមជាតិ ដើម្បីពិនិត្យប្រព័ន្ធអភិបាលកិច្ចសម្រាប់ 
ថ្នាក់ក្រោមជាតិរបស់កម្ពុជា។ ក្រមអនុវត្តមួយត្រវូបានរៀបចំ សម្រាប់សមាជិកនៃសមាគមរដ្ឋាភិបាល 
មូលដ្ឋាន(LGA) ដោយចែងអំពីលក្ខខណ្ឌអប្បបរមានៃការប្រព្រឹត្ត និងអាកប្បកិរិយារបស់សមាជិក 
ក្រមុប្រកឹស្ាមលូដ្ឋាន។ ការបង្កើតក្រមអនវុត្តនេះ បានផ្តល់ជាមូលដ្ឋានរងឹមាសម្រាបក់សាងសមត្ថភាព 
ជុំវិញគណនេយ្យភាព សុចរិតភាព តម្លាភាព វិជ្ជាជីវៈ និងការផ្តល់សេវា។ ក្រមនេះនឹងជួយបង្កើនទំនុក 
ចិត្តជាសាធារណៈមកលើសុចរិតភាពនៃរដ្ឋាភិបាលមូលដ្ឋាន និងក្រមុប្រកឹ្សាដែលពួកគេធ្វើជាតំណាង។

ការត្រៀមចំណាត់ការគ្រោះមហន្តរាយ

កម្រងទិន្នន័យស្តីពីការបាត់បង់ និងខូចខាតដោយសារគ្រោះមហន្តរាយនៅកម្ពុជា ឬ CamDi  
ត្រូវបានរៀបចំឡើងជាមួយការគាំទ្រពីយូអិនឌីភី និងបានដាក់ឲ្យប្រើប្រាស់នៅខែតុលា ឆ្នាំ២០១៣។  
គណៈកម្មាធិការជាតិគ្រប់គ្រងគ្រោះមហន្តរាយ ជា អ្នកចាត់ចែងប្រតិបត្តិការប្រព័ន្ធនេះ ដែលផ្ទុក 
ព័ត៌មានអំពីគ្រោះមហន្តរាយទាំងអស់ ជាអាទិ៍ ទឹកជំនន់ អគ្គីភ័យ ខ្យល់ព្យុះ រន្ទះ ការរា តត្បាតនៃ 
កត្តាចង្រៃ ការបាក់ច្រាំងទន្លេ និងការរាតត្បាតនៃជម្ងឺនានា។ កម្រងទិន្នន័យនេះអនុញ្ញាតឲ្យមាន 
ការវិភាគដើម្បីស្វែងរកវិធីនានាសម្រាប់ទប់ទល់នឹងការខូចខាត និងការបាត់បង់ទៅអនាគត។ នេះ 
ជាលើកទីមួយ ដែលប្រព័ន្ធប្រមូលផ្តុំបែបនេះត្រូវបានបង្កើតឡើងជាឧបករណ៍យុទ្ធសាស្រ្តរយៈពេល 
វែងនៅកម្ពុជា។ ទិន្នន័យនេះក៏នឹងជួយនៅក្នុងកិច្ចប្រឹងប្រែងស្តារ និងស្ថាបនាឡើងវិញ នៅក្រោយរង 
ការប៉ះទង្គិចដោយសារគ្រោះមហន្តរាយផងដែរ និងសំខាន់ជាងនេះទៀតគឺធ្វើឲ្យប្រាកដថា ប្រជាជន 
ត្រៀមខ្លួនបានប្រសើរជាងមុនសម្រាប់គ្រោះមហន្តរាយនានា។

ការប៉ាន់ប្រមាណសេចក្តីត្រូវការក្រោយទឹកជំនន់

យូអិនឌីភី និង គណកម្មការជាតិគ្រប់គ្រងគ្រោះមហន្តរាយ បានរួមគ្នារៀបចំឲ្យមានការសិក្សា 
មយួដើមប្បី៉ាន់ប្រមាណការខូចខាតនងិបាតប់ង់ដែលបង្កដោយទឹកជនំនឆ់្នា ំ២០១៣។ ការសកិស្ានេះ 
មានការចូលរួមពីសំណាក់ក្រសួង និងមន្ទីរពាក់ព័ន្ធថ្នាក់ខេត្ត ភ្នាក់ងារនានានៃអង្គការ សហប្រជា  
ជាតិដែលធ្លាប់ពាក់ព័ន្ធក្នុងការផ្តល់ជំនួយ និងអ្នកឯកទេសឯករាជ្យមួយចំនួនទៀត។ ការសិក្សា 
ប៉ាន់ប្រមាណនេះត្រូវបានធ្វើឡើងពីខែធ្នូ ២០១៣ រហូតដល់ខែមករា ២០១៤។ ធនាគារអភិវឌ្ឍន ៍
អាស៊ី ក៏រួមចំណែកក្នុងកិច្ចការនេះដែរដោយបានធ្វើការវាយតម្លៃប៉ាន់ប្រមាណក្នុងបេសកកម្មមួយ 
ដោយឡែក។ របាយការណ៍ចុងក្រោយត្រូវបានចេញផ្សាយនាខែមេសា ២០១៤ ដោយក្នុងនោះវា 
បានធ្វើការវាស់វែងការខូចខាតនិងបាត់បង់សម្រាប់ឲ្យមានការឆ្លើយតបទៅនឹងសេចក្តតី្រូវការក្នងុរយៈ 
ពេលខ្លី មធ្យម និង វែង។ ឆ្លងតាមការសម្របសម្រួលដោយធនាគារអភិវឌ្ឍន៍អាស៊ី របាយការណ៍នេះ 
ត្រវូបានផ្សព្វផ្សាយជូនប្រទេសផ្តល់ជំនួយដែលជាលទ្ធផល វាបានជួយកៀងគរមូលនិធិជាង ២០០ លាន 
ដុល្លាអាមេរិក សម្រាប់បម្រើឲ្យសេចក្តីត្រូវការរបស់កម្ពុជាក្នុងកិច្ចការស្តារឡើងវិញក្រោយទឹកជំនន់។

17ប្រទេសកម្ពុជា / របាយការណ៍ប្រចាឆ្នាំ២០១៣



កាត់បន្ថយការបាត់បង់និងការរេចរឹលព្រៃឈេី  
(UN-REDD)

ទោះបីកម្ពុជាមានអត្រាខ្ពស់នៃគម្របព្រៃឈើក្នុងចំណោមប្រទេសនៅអាសី៊ 
អាគ្នេយ៍ក៏ដោយ ការអភិវឌ្ឍកសិ-ឧស្សាហកម្មជាទ្រង់ទ្រាយធំ និងភាពធូររលុង 
ក្នុងការអនុវត្តច្បាប់លើការគ្រប់គ្រងព្រៃឈើ មានន័យថា កម្ពុជាកំពុងប្រឈមនឹង 
ការបាត់បង់ព្រៃឈើយ៉ាងធ្ងន់ធ្ងន់។

ក្នងុគោលដៅទប់ទល់ ការបាត់បង់ព្រៃឈើតាមអត្រាគួរឲ្យព្រយួបារម្ភ កម្មវិធី  
UN-REDD ផ្តល់ការគំាទ្របច្ចេកទេស និងហិរញ្ញវត្ថដុល់រាជរដ្ឋាភិបាលកម្ពុជា ដើម្បី 
ត្រៀមខ្លួនសម្រាប់ការអនុវត្តគោលនយោបាយ និងវិធានការនានាដូចមានចែង 
ដោយកម្មវិធី REDD+។

នៅឆ្នាំ២០១៣ កម្មវិធី UN-REDD បានរួមចំណែកជាចំបងដល់ការបង្កើត 
ស្ថាប័នសំខាន់ៗទាំងអស់ដែលសម្រួលដល់ការបង្កើត និងអនុវត្តយុទ្ធសាស្រ្តជាតិ  
REDD+។ ស្ថាប័នទំាងនេះ មានជាអាទិ៍ក្រមុការងារ REDD+ ក្រមុពិគ្រោះយោបល់  
និងក្រុមបច្ចេកទេសចំនួនបួន (ប្រព័ន្ធគាពារសុវត្ថិភាព ការចែកផល ការអនុវត្ត 
បង្ហាញនិងវាស់វែង និងការពិនិត្យនិងផ្ទៀងផ្ទាត់កាបូន)។

ប្រតិភូពីប្រទេសស្រីឡាំងកា មីយ៉ាន់ម៉ា វៀតណាម ប៉ាគីស្តង់ នេប៉ាល ់ 
ម៉ាឡេស៊ី និងប៉ាពូញូហ្គីនេ បានធ្វើទស្សនកិច្ចនៅកម្ពុជាដើម្បីសិក្សាដោយផ្ទាល់ព ី
ការងារដែលកំពុងអនុវត្តទាក់ទងនឹង REDD+។

ការគ្រប់គ្រងព្រៃឈេី

នៅឆ្នាំ២០១៣ យូអិនឌីភីបានធ្វើការកសាងផែនការគ្រប់គ្រងនិងធុរកិច្ច 
ព្រៃឈើសម្រាប់សហគមន៍ព្រៃឈើចំនួន៣០ និងសហគមន៍តំបន់ការពារធម្មជាត ិ
ចំនួន១០។ ក្រមុគ្រប់គ្រងសហគមន៍ព្រៃឈើទំាង៣០ បានបង្ហើយជំហានដំបូងទំាង 
ប្រាមួំយនៃដំណើរការកសាងផែនការគ្រប់គ្រងសហគមន៍ព្រៃឈើ និងដំណាក់កាល 
ចំនួនបីដំបូងនៃដំណើរការបង្កើតធុរកិច្ច/សហគ្រាស។

សកម្មភាពគួរឲ្យកត់សំគាល់មួយគឺ ការគាំទ្រដល់ការផលិតចង្រ្កានប្រសិទ្ធ 
ភាពថាមពលសម្រាប់ចម្អិនអាហារ និងឡផលិតធ្យូង ដែលបង្កើតការងារ និង 
ប្រាក់ចំណូលនៅក្នុងសហគមន៍មូលដ្ឋាន និងរួមចំណែកក្នុងការកាត់បន្ថយ 
ការបំភាយឧស្ម័នកាបូនិក។ ការផលិតចង្រ្កានប្រសិទ្ធភាពថាមពល និងឡផលិត 
ធ្យូង បានកើនហួសផែនការពីដំបូង ដោយមានការផលិតចង្រ្កាននាងកង្រីចំនួន  
៣៦.០០០ នៅក្នុងឆ្នាំ ២០១៣។ នៅក្នុងតួលេខនេះ ចង្រ្កានចំនួន ៣៥.៥៤០ ត្រូវ 
បានលក់ដាច់នៅតាមទីផ្សារនានា។ ឡផលិតធ្យូងដែលមានប្រសិទ្ធភាពថាមពល  
ខ្ពស់ត្រូវបានសាងសង់ និងផ្តល់ជូនអ្នកផលិតធ្យូង។

ស្រ្តីបានដើរតួនាទយី៉ាងសកម្មនៅក្នុងការគ្រប់គ្រងព្រៃឈើ។ ស្រ្តីចំនួនសរុប  
៣១២នាក់ ក្នុងចំណោមសមាជិកសហគមន៍ព្រៃឈើចំនួន ១.១៤២នាក់ បាន 
ចូលរួមនៅក្នងុវគ្គបណ្តះុបណ្តាល ដើម្បីកំណត់អត្តសញ្ញាណធនធានព្រៃឈើដែល 
ជាមូលដ្ឋានសម្រាប់ទ្រទ្រង់ការចិញ្ចឹមជីវិតរបស់សហគមន៍។

យុវជននិងការអប់រំពលរដ្ឋ

កម្ពុជាមានប្រជាពលរដ្ឋវ័យក្មេងក្នុងអត្រាខ្ពស់ជាងគេនៅអាស៊ីអាគ្នេយ៍  
ដោយមានពលរដ្ឋវ័យក្មេងក្នុងអាយុ ១៥ ដល់ ៣០ឆ្នាំ រហូតដល់ ៣០ ភាគរយ  
នៃប្រជាពលរដ្ឋសរុបចំនួន ១៤,៧លាននាក់។ កាលពីប៉ុន្មានឆ្នាំមុននេះ អ្នកទាំង 
នេះជាច្រើនបានដឹងតិចតួចបុ៉ណ្ណោះអំពីការចូលរួមក្នងុការងារជាពលរដ្ឋសី៊វិលក្នងុ 
ការដោះស្រាយបញ្ហានានាដែលទាក់ទងនឹងខ្លួនឯង និងសហគមន៍ខ្លួន។

ប៉ុន្តែ ឥឡូវនេះពួកគេកំពុងបង្ហាញពីចំណាប់អារម្មណ៍កាន់តែច្រើនឡើងលើ 
ការរួមចំណែកក្នងុជីវភាពជាពលរដ្ឋសី៊វិល ក្រោយពីបានឃើញកម្មវិធីឡូយ៩ ដែល 
ជាកិច្ចផ្តចួផ្តើមព័ត៌មានចម្រះុស្តពីីការអប់រំយុវជនអំពីពលរដ្ឋ។ នេះជារបកគំហើញ 
សំខាន់ៗនៃការស្ទង់មតិមួយដោយកម្មវិធីនេះ ដែលត្រូវបានអនុវត្តដោយ BBC  

Media Action តាមរយៈមូលនិធិគាំទ្រពីប្រទេសស៊ុយអេដ និង យូអិនឌីភី។

ការស្ទង់មតិ “ឡូយ៩៖ ការផ្សព្វផ្សាយដល់យុវជនអំពីកិច្ចការសង្គម” បាន 
ឱ្យដឹងថា ពលរដ្ឋវ័យក្មេងនៅកម្ពុជាមានការយល់ដឹងខ្ពស់អំពីឱកាសសម្រាប់ការ 
ចូលរួមរបស់ពលរដ្ឋ។ ភាគច្រើន ចំនួន៨៩ ភាគរយ យ៉ាងហោចណាស់បានឮ 
អំពីឱកាសមួយសម្រាប់ការចូលរួម ដូចជាការរួមចំណែកក្នុងផែនការអភិវឌ្ឍន៍ឃុំ  
សេវាសហគមន៍ ឬការចូលរួមក្នងុសមាគមសាសនា។ យុវជនដែលតាមដានកម្មវិធី 
ឡូយ៩ បានបង្ហាញនូវការយល់ដឹងពីឱកាសសម្រាប់ការចូលរួមក្នងុកិច្ចការសហគមន៍  

ជាងអ្នកដែលមិនបានតាមដាន។ ឧទាហរណ៍ អ្នកដែលបានតាមដានកម្មវិធីនេះ 
ទំនងជាខ្លាងំ ថាបានដឹងពីឱកាសចូលរួមនៅក្នងុសកម្មភាពណាមួយធៀបនឹងអ្នក 
ដែលមិនបានតាមដានកម្មវិធីនេះ (ពោលគឺ ៦ ភាគរយទល់នឹង១៨ភាគរយ)។  
អ្នកដែលបានតាមដានកម្មវិធី ឡូយ៩ ទំនងជាផ្តល់សេវាដល់សហគមន៍តាមរយៈ 
សាលារៀន (៣៦ភាគរយ ទល់នឹង ២៣ភាគ) ចូលរួមក្នុងវគ្គបណ្តុះបណ្តាលស្តីព ី
ភាពជាអ្នកដឹកនាំ (១៩ភាគរយ ទល់នឹង ១៣ភាគរយ) និងការចូលរួមក្នុងស្ថាប័ន 
នយោបាយ (២៣ភាគរយ ទល់នឹង ១៩ភាគរយ)។ ការចូលរួមក្នងុ ដំណើរការបោះ 
ឆ្នោតនៃអ្នកដែលបានតាមដានកម្មវិធីឡូយ៩ ក៏មានកម្រិតខ្ពស់ផងដែរ ធៀបនឹង 
អ្នកដែលមិនបានតាមដាន កម្មវិធីឡូយ៩។ ការស្ទង់មតិនេះបានឲ្យដឹងអំព ី
សមាមាត្រខ្ពស់នៃយុវជនដែលបានតាមដានធៀបនឹងយុវជនដែលមិនបានតាម 
ដាន ដែលបានបោះឆ្នោតនៅក្នុងការបោះឆ្នោតជាតិនានា(៦៨ភាគរយ ទល់នឹង  
៦៣ភាគរយ)។

យុវជនកំពុងសម្តែងក្នងុឈុតថតមួយស្តពីីការយល់ដឹងអំពីការអប់រំពលរដ្ឋរបស់កម្មវិធីឡូយ៩។  
រូបថត UNDP Cambodia

មានទឹកមានជីវិត។ នាង សុន គឹមហួនកំពុងត្រងទឹក ដែលបានមកពីស្រះនិងប្រព័ន្ធទុយោ 
ចែកចាយក្រោមជំនួយគម្រោងរបស់យូអិនឌីភី នៅភូមិក្រាងំសេរី ស្រកុបសេដ្ឋ ខេត្តកំពង់ស្ព។ឺ 
រូបថត UNDP Cambodia

កំពង់ស្ពឺ – កំដៅនាពេលថ្ងៃជិតត្រង់កាន់តែ 
កើនឡើង លោកនួន ឈួន ដឹងថាដល់ពេលស្រោច 
ទឹកដាក់ជ្រូកហើយ។ 

នៅក្នងុទ្រងុពីមុខគាត់កូនជ្រកូ ១០ក្បាល កំពុង 
ប្រជែងគ្នាបៅដោះមេរបស់វា។ ជាមួយគ្នានោះ កសិករ 
អាយុ ៦៩ឆ្នាំម្នាក់នេះបានបន្លឺថា “ជ្រូកទាំងនេះត្រូវ 
ការបាញ់ទឹកយ៉ាងហោចណាស់ក៏បីដង ដែរក្នុងមួយ 
ថ្ងៃ ដើម្បីឲ្យត្រជាក់ខ្លួន។ កូនប្រុសខ្ញុំគ្រោងនឹងការ 
ប្រពន្ធ ហើយជ្រូកទំាងនេះឯងជាប្រភពលុយដែលវា  
ត្រូវការយកសម្រាប់រៀបការនោះ”។

កាលពីប៉ុន្មានឆ្នាំមុន ចិញ្ចឹមជ្រូកមិនដែលជា 
ចំណាប់អារម្មណ៍របស់គាត់ទេ ដោយសារភូមិគាត ់
ដែលមានប្រជាជន ៣៣៥នាក់ គ្មានទឹកសូម្បីសម្រាប់ 
ការចម្អិនអាហារ និងសម្រាប់ការបោកគក់ផង។

ការជីកអាងស្តកុទឹកមួយ នៅទីបំផុតបានបញ្ចប់ 
ស្ថានភាពខ្វះខាតរបស់ពួកគេ និងនំាមកនូវការប្រែប្រលួ 
ជាច្រើនចំពោះជីវភាពរបស់ប្រជាជននៅក្រាងំសេរី ក្នងុ 
ខេត្តកំពង់ស្ពឺ។ ឥឡូវនេះ ពួកគេពិភាក្សាអំពីផែនការ 
ធំជាងមុនមួយ ពោលគឺ លក់ទឹកដែលប្រើមិនអស់  
ទៅភូមិនានានៅជិតខាង។

ឡុង ធីម អាយុ ៣៦ឆ្នាំ ជាប្រធានសហគមន ៍
អ្នកប្រើប្រាស់ទឹក បានពោលថា “ឥឡូវនេះ យើងមាន 
ទឹកលើសពីតម្រូវការចាំបាច់នៅក្នុងភូមិ។ យើងអាច 
រក្សាទឹកដែលនៅសល់សម្រាប់មើឲ្យសប្បាយភ្នែក 
បាន  ប៉ុន្តែធ្វើបែបនេះនឹងមិននាំមកនូវប្រាក់ចំណូល 
ដល់សហគមន៍យើងទេ”។

កាលពីមុនអ្នកស្រុកក្នុងភូមិនេះចំណាយពេល 
ជាមធ្យមបួនម៉ោងដើម្បីទៅដងទឹក។ ស្រ្តីដែលមាន 
ចំនួនច្រើនជាងពាក់កណ្តាលនៃចំនួនមនុស្សសរុប 
ក្នងុភូមិនេះ គឺជាអ្នករ៉ាប់រងបន្ទកុការងារនេះ។ រីឯកុមារ 
វិញ ជាញឹកញាប់ពួកគេច្រើនទៅរៀនមិនបានទៀង 
ទាត់ឡើយ ដោយត្រវូជួយរកដងទឹកឲ្យម្តាយយកមក 
ដាំស្ល។ អ្នកខ្លះត្រូវបង្ខំចិត្តបាត់ដំណេករបស់ខ្លួននៅ 

ពេលយប់ ដើម្បីរូតរះទៅចំាដងទឹកនៅអណ្តងូ មុនអ្នក 
ដទៃដងទឹកមុនអស់។ អ្នកខ្លះទៀត ត្រូវទិញទឹកមក 
ពីក្រៅភូមិ តាមថ្លៃ ២ដុល្លាអាមេរិកសម្រាប់ទឹកមួយ 
ម៉ែត្រគីប ដែលអាចគ្រប់សម្រាប់ពីរឬបីថ្ងៃប៉ុណ្ណោះ។  
នេះជាចំនួនច្រើនណាស់នៅក្នុងប្រទេសមួយដែល 
ប្រជាជនយ៉ាងច្រើននៅត្រូវពឹងផ្អែកលើប្រាក់ចំណូល 
តិចជាង ១ដលុ្លាអាមេរិកក្នុងមួយថ្ងៃ។

ជា សារុំ អាយុ ៤១ឆ្នាំ និងមានកូនចំនួនប្រាំនាក់  
បានពោលថា “ទាល់តែយើងបានទឹកខ្លះយកមកផ្ទះ 
ទើប យើងអាចងាកទៅអ្វីផ្សេងទៀតបាន ជារៀងរាល់ 
ថ្ងៃ។ កូនខ្ញុធំ្លាប់មិនសប្បាយចិត្តទេ នៅពេលដែលខ្ញុបំ្រើ 
ពួកវាទៅ ដងទឹកក្រោយត្រឡប់ពីសាលារៀន”។ ឥឡូវ 
នេះ ពួកគេពុំចាំបាច់ត្រូវរ៉ាប់រងបន្ទុកការងារនេះទៀត 
ទេ ដោយសារផ្ទះរបស់ពួកគេត្រវូបានតភ្ជាប់ទៅប្រព័ន្ធ 
បំពង់ដែលនំាទឹកមកដល់មុខផ្ទះរបស់ពួកគេស្រាប់។

ភូមិក្រាងំសេរីស្ថតិក្នងុចំណោមសហគមន៍ជនបទ 
នានាដែលធ្លាប់តែគ្មានប្រភពទឹកប្រើប្រាស់គ្រប់គ្រាន់ –  
សម្រាបក់ារដាដំណំំា ឬសម្រាបប់្រើប្រាសត់ាមផ្ទះក្ត។ី  
អ្នកភូមិពោលថា ដោយសារទីតំាងនៅជិតជើងភ្នគំេមិន 
អាចជីកអណ្តកូជ្រៅគ្រប់គ្រាន់ ដើម្បីផ្តល់ទឹកសម្រាប់ 
បំពេញតម្រវូការចំាបាច់បំផុតរបស់មនុស្សបានឡើយ។  
បញ្ហានេះកាន់តែលំបាកនៅក្នុងរដូវប្រាំង។

ស្ថានភាពបានចាប់ផ្តើមប្រែប្រួលប្រសើរឡើង 
វិញនៅក្នុងឆ្នាំ ២០១២។ អាងស្តុកទឹកមួយ ដែលមាន 
ទំហំ ៥.៤០០ម៉ែត្រការ៉េ និងជម្រៅ ៤ ម៉ែត្រ ត្រូវបាន 
សាងសង់ តាមរយៈមូលនិធិពីប្រទេសសុ៊យអែដ ដើម្បី 
ត្រងទឹកភ្លៀង ដែលហូរចុះពីភ្ននំៅជំុវិញ។ ប្រព័ន្ធបំពង់ 
ចែកចាយទឹកបានតភ្ជាប់ទៅផ្ទះទាំង ៦៧ខ្នងនៅក្នុង 
ភូមិនេះ។ ឥឡូវនេះ ផ្ទះទាំងនេះមាន បង្គន់អនាម័យ 
គ្រប់គ្នា ដែលអ្នកភូមិបានពោលថា បានរួមចំណែក 
ធ្វើឲ្យថយចុះ ករណីជម្ងទឺាក់ទងនឹងទឹក ដូចជា រាករូស  
ក្នងុចំណោមកមុារ។ ពកួគេបង្កើនការដំាបន្លែសម្រាប ់
លក់ និងសម្រាប់ជាអាហារ។ គ្រួសារដទៃទៀត ចិញ្ចមឹ 
ជ្រូក ដើម្បីបង្កើនប្រភពប្រាក់ចំណូលរបស់ខ្លួន និង 

ប្រមូលលាមកសម្រាប់ផលិតឧស្ម័នដើម្បីដុតចំអិន  
អាហារទៀតផង។

ឥឡូវដល់ពេលដែលត្រូវជួយដល់អ្នកជិតខាង 
របស់ពួកគេម្តង។  

ឡុង ធីម ប្រធានសហគមន៍ ពោលថា កាលព ី
ខែឧសភាឆ្នាទំៅ បណ្តាញបំពង់ចែកចាយទឹកត្រវូបាន 
បន្តលក់ទឹកទៅ ផ្ទះចំនួន ២០ខ្នងនៅក្នងុភូមិជិតខាង 
ដោយតម្លៃ ២០០០រៀល (៥០សេនអាមេរិក) ក្នុង 
មួយម៉ែត្រគូប។ គាត់ពោលថា តម្លៃនេះស្មើត្រឹមមួយ 
ភាគបីនៃថ្លៃទឹកដែលឈ្មញួដឹកដាក់តាមផ្ទះ។ ឥឡូវនេះ  
គាត់ និងអ្នកភូមិកំពុងសិក្សាសំណើមួយ ដើម្បីផ្គត់ផ្គង់ 
ទឹកដល់ផ្ទះចំនួន ៤០០ ខ្នងផ្សេងទៀតនៅក្នុងភូម ិ
ចំនួនបីទៀតក្បែរគ្នានេះ។

គាត់ពោលថា “យើងដឹងច្បាស់ណាស់ថា ការ 
រស់នៅក្នុងស្ថានភាពខ្វះទឹកវាពិបាកដូចម្តេច ហើយ 
នេះជាមូលហេតុដែលយើងចង់ជួយអ្នកដទៃ”។

គាត់បានទទួលស្គាល់ថា គម្រោងការដែលប្រងុ 
នឹងពង្រីកនឹងប្រឈមការលំបាក ប៉ុន្តែ គា ត់ជឿថា  
កិច្ចការនេះនឹងអាចធ្វើទៅរួច។ អាងស្តកុទឹកនេះមាន 
សមត្ថភាពដើម្បីបំពេញតម្រវូការអ្នកប្រើប្រាស់បច្ចប្ុបន្ន  
និងទៅអនាគតសម្រាប់គ្រប់រដូវ។ អតិថិជនថ្មនឹីងត្រវូ 
បង់ថ្លៃ ៥០សេនអាមេរិក ក្នងុមួយម៉ែត្រគូប ដែលអាច 
ឲ្យពួកគាត់បន្ថយការចំណាយបាន ១ដលុ្លាអាមេរិក 
សម្រាប់បរិមាណទឹកដូចគ្នានេះដែលគាត់ទិញពីអ្នក 
ក្រៅ។ គាត់ពោលថា ប្រាក់ដែលនឹងទទួលបាននឹងត្រវូ 
ប្រើប្រាស់សម្រាប់ការអភិវឌ្ឍក្នុងភូមិនេះទៅអនាគត  
ហើយប្រការសំខាន់ជាងនេះគឺសម្រាប់ធានានិរន្តរភាព 
នៃសេវាកម្មនេះតែម្តង។

គម្រោងអាងស្តុកទឹកត្រូវបានអនុវត្តដោយកម្ម 
វិធីជំនួយខា្នតតូច (SGP), តាមរយៈការគំាទ្រពីយូអិនឌីភី  
ដែលជាផ្នែកមួយនៃកិច្ចផ្តួចផ្តើមធំមួយដើម្បីកែលម្អ 
ភាពធន់របស់សហគមន៍ជនបទចំនួន ៤៥០ នៅកម្ពជុា  
ដើម្បីទប់ទល់នឹងឥទ្ធពិលនៃការប្រែប្រលួអាកាសធាតុ។

ភូមិក្រាំងសេរី ពីភាពខ្វះទឹកទៅជាអ្នកផ្គត់ផ្គង់ទឹក

ភាពជាដៃគូ

តំណាងវិស័យឯកជននិងក្រមុសង្គមសី៊វិលចគំពុង ចូលរួមពិភាក្សាលើរបៀបវារៈការអភិវឌ្ឍក្រោយ  

ឆ្នាំ២០១៥ ដែលបានរៀបចំឡើងដោយប្រព័ន្ធអង្គការសហប្រជាជាតិនៅកម្ពុជា។
រូបថត UNDP Cambodia

សុខុដុម្មនីយកម្មធនធានអភិវឌ្ឍន៍

នៅពេលដែលកម្ពុជាត្រៀមខ្លួនដើម្បីឈានចេញពីស្ថានភាពជាប្រទេស 
ដែលមានប្រាក់ចំណូលទាប និងធ្វើសមាហរណកម្មទៅក្នុងសហគមន៍សេដ្ឋកិច្ច 
អាស៊ាន (Asean Economic Community) ក៏ដូចជា កំណត់គោលដៅអភិវឌ្ឍន៍ 
ថ្មីៗ សម្រាប់ឆ្នា២ំ០១៥ ការធ្វើសុខុដុម្មនីយកម្មធនធាន និងសកម្មភាពអភិវឌ្ឍន៍ជាតិ  
កាន់តែមានសារៈសំខាន់ពំុធ្លាប់មានពីមុនមក។ រដ្ឋាភិបាលទទួលស្គាល់ប្រការនេះ   
និងកំពុងរៀបចំបង្ហើយយុទ្ធសាស្រ្តថ្មីមួយស្តីពីកិច្ចសហប្រតិបត្តិការអភិវឌ្ឍន៍ និង 
ភាពជាដៃគូសម្រាប់ឆ្នាំ ២០១៤-២០១៨។ 

សេចក្តពី្រាងយុទ្ធសាស្រ្តនេះចែងអំពីសមិទ្ធផលការប្រឈម និងឱកាសនានា 
ដែលកិច្ចសហប្រតិបត្តកិារអភិវឌ្ឍន៍នៅកម្ពុជាបានអនុវត្តកន្លងមក ដោយគូសបញ្ជាក់ 
ពីវឌ្ឍនភាពដែលសម្រេចបាននៅក្រោមយុទ្ធសាស្រ្តពីមុនមក។ ការប្តេជ្ញានៅកម្រតិ 
ពិភពលោក ដូចជា សេចក្តីថ្លែងការណ៍ក្រុងប៉ារីស ឆ្នាំ២០០៥ ស្តីពីប្រសិទ្ធភាព 
ជំនួយកិច្ចព្រមព្រៀងអាក្រា ប្រទេសហ្កាណា ឆ្នាំ ២០០៨ និងភាពជាដៃគូប៊ូសាន 
សម្រាប់ប្រសិទ្ធភាពនៃការអភិវឌ្ឍឆ្នាំ២០១១ ត្រូវបានអះអាងឡើងវិញក្នុងយុទ្ធ 
សាស្រ្តថ្មីនេះ ដោយមានការប្តេជ្ញាឡើងវិញដើម្បីធ្វើការឆ្ពោះទៅសម្រេចគោលដៅ 
ទាំងនេះជាមួយគ្នា។

វិបត្តសិេដ្ឋកិច្ចពិភពលោកក្នងុពេលថ្មីៗ នេះ បាននំាឲ្យមានការថយចុះប្រភព 
ធនធានដែលធ្លាប់ផ្តល់តាមរយៈជំនួយអភិវឌ្ឍន៍ផ្លូវការ និងការកើនឡើងនៃដៃគ ូ
អភិវឌ្ឍន៍ថ្មីពុំធ្លាប់មានពីមុនមកផងដែរ។ ការប្រែប្រួលនេះនាំមកនូវការប្រឈម  
និងឱកាសថ្មីៗ ដែលទាមទារឲ្យមានភាពបត់បែន និងកិច្ចផ្តចួផ្តើមបែបច្នៃប្រឌិតថ្មីៗ  
ពីសំណាក់រដ្ឋាភិបាល ក៏ដូចជាសហគមន៍អភិវឌ្ឍន៍ផងដែរ។ នៅក្នងុការឆ្លើយតប  
យុទ្ធសាស្រ្តថ្មីនេះអំពាវនាវឲ្យមានកិច្ចប្រឹងប្រែងកាន់តែច្រើនថែមទៀតដើម្បីចូល 
រួមជាដៃគូជាមួយវិស័យឯកជន និងអង្គការសង្គមស៊ីវិល ចូលរួមជាមួយប្រទេស 
ជិតខាងក្នុងតំបន់ និងបន្សី៊សកម្មភាពនានាបែបសហប្រតិបត្តិការផងដែរ។

យុទ្ធសាស្រ្តនេះបានពិចារណាយុទ្ធសាស្រ្តចតុកោណ ដំណាក់កាលទី ៣  
និងផែនការយុទ្ធសាស្រ្តអភិវឌ្ឍន៍ជាតិ ដើម្បីឲ្យកិច្ចប្រឹងប្រែងសហប្រតិបត្តិការ 
អភិវឌ្ឍន៍ផ្តោតលើអាទិភាពអភិវឌ្ឍន៍ខ្ពស់បំផុតរបស់កម្ពុជា។

ភាពជាដៃគូដើម្បីលទ្ធផលនៃការអភិវឌ្ឍ

គម្រោងភាពជាដៃគូដើម្បីលទ្ធផលនៃការអភិវឌ្ឍ (PfDR) ធ្វើការគ្រប់គ្រង 
ជំនួយ និងភាពជាដៃគូ ដើម្បីសម្រេចគោលដៅអភិវឌ្ឍន៍សហស្សវត្សរ៍។ ក្នុងរយៈ 
ពេលប្រាឆំ្នាចុំងក្រោយនេះ កម្ពុជាបានធ្វើឲ្យមានវឌ្ឍនភាពយ៉ាងច្រើន ស្របជាមួយ 
ក្របខ័ណ្ឌពិភពលោកស្តពីីប្រសិទ្ធភាពជំនួយ បុ៉ន្តែនៅតែមានឧបសគ្គខាងសមត្ថភាព 
និងធនធាននៅឡើយ ដែលមាននាទីជាឧបសគ្គចំបងរារាំងការសម្រេចគោលដៅ 
អភិវឌ្ឍន៍សហស្សវត្សរ៍រហូតដល់ឆ្នាំ ២០១៥។ សមិទ្ធផលចំបងៗនៃគម្រោងភាព 
ជាដៃគូដើម្បីលទ្ធផលនៃការអភិវឌ្ឍនៅឆ្នាំ២០១៣ គឺសេចក្តីព្រាងយុទ្ធសាស្រ្ត 
សហប្រតិបត្តិការអភិវឌ្ឍន៍ និងភាពជាដៃគូ (ឆ្នាំ ២០១៤-២០១៨) ដែលមាន 
សង្គតិភាពជាមួយយុទ្ធសាស្រ្តចតុកោណ និងផែនការយុទ្ធសាស្រ្តអភិវឌ្ឍន៍ជាតិថ្ម។ី

ការបន្តពឹងផ្អែកលើជំនួយ គូសបញ្ជាក់អំពីតួនាទីសំខាន់នៃធនធានពីក្រៅ 
ប្រទេសក្នងុការទ្រទ្រង់កម្មវិធីអភិវឌ្ឍន៍ជាតិ។ ការគ្រប់គ្រងធនធានទំាងនេះឲ្យមាន 
ប្រសិទ្ធភាព គឺជាប្រការចាំបាច់។ ក្រុមប្រឹក្សាអភិវឌ្ឍន៍កម្ពុជា (CDC) បានបង្កើត 
ជំនាញរបស់ខ្លួនក្នុងការគ្រប់គ្រងជំនួយ។ ក្រុមប្រឹក្សានេះត្រូវពង្រឹងនិងពង្រីក 
សមត្ថភាពរបស់ខ្លួន ដើម្បីកសាងភាពជាដៃគូ និងបង្កើតទម្លាប់ល្អក្នុងការងារ 
ជាមួយអ្នកពាក់ព័ន្ធនៅថ្នាក់ជាតិ និងអន្តរជាតិ ដើម្បីសម្រេចលទ្ធផលស្របជាមួយ  
គោលដៅអភិវឌ្ឍន៍សហស្សវត្សរ៍កម្ពុជា និងអាទិភាពជាតិ។ ប្រការនេះនឹងធានាថា  
ក្រុមប្រឹក្សាអភិវឌ្ឍន៍កម្ពុជា អាចដំណើរការដោយឯករាជ្យដាច់ចេញពីការគាំទ្រព ី
ក្រៅប្រទេស ចាប់ផ្តើមពីឆ្នា២ំ០១៥តទៅ និងផ្តល់ការគំាទ្រប្រកបដោយប្រសិទ្ធភាព  
និងសមស្របក្នុងការគ្រប់គ្រងជំនួយសម្រាប់គ្រប់វិស័យទាំងអស់។

កិច្ចសហប្រតិបត្តិការត្បូង-ត្បូង

ជាលើកដំបូងបង្អស់ គម្រោងសហប្រតិបត្តិការត្រីភាគីត្រូវបានដាក់ឲ្យ 
ដំណើរការនៅកម្ពុជា។ ការអនុវត្តគម្រោងសហប្រត្តិការត្រីភាគី រវាងកម្ពុជា-ចិន- 
យូអិនឌីភី លើដំណាំដំឡូងមី ដំណាក់កាលទី២ កំពុងអនុវត្តបន្ទាប់ពីបានប្រកាស  
ជាផ្លូវការនៅដើមឆ្នាំ២០១៤។ គម្រោងនេះដោះស្រាយបញ្ហាជាអាទិភាពមួយនៃ 
ការអភិវឌ្ឍនៅកម្ពជុាដែលត្រវូបញ្ចលូកសិករដំាដំឡូងមី ដែលភាគច្រើនជាកសិករ 
តូចតាច អ្នកកែច្នៃ និងអ្នកនាំចេញទៅក្នុងខ្សែចង្វាក់តម្លៃ។ តាមរយៈ ជំនាញ  
របស់ យូអិនឌីភី និងជំនាញបច្ចេកទេសពីប្រទេសចិននៅក្នុងវិស័យនេះ គម្រោង 
នេះលើកកំពស់ការអភិវឌ្ឍដោយចីរភាព បង្កើនផលចំណូល និងបង្កើតមុខរបរ។  
នេះជាគម្រោងនិមិត្តរូបមួយ នៅក្រោមការពង្រឹងភាពជាដៃគូសម្រាប់កិច្ចសហ 
ប្រតិបត្តិការត្បូង-ត្បូង រវាងយូអិនឌីភី និងចិន។ 

ធ្វើការជាមួយគ្នា

ឯកឧត្តម សាយ សំអាល់ រដ្ឋមន្ត្រីក្រសួងបរិស្ថាន និងលោក Jean-François Cautain ឯកអគ្គរដ្ឋទូត 
សហភាពអឺរុ៉បប្រចាំកម្ពុជា រួមដោយមន្ត្រីរដ្ឋាភិបាលមួយចំនួនទៀត កំពុងពិភាក្សាវឌ្ឍនភាពកម្មវិធី 
សម្ព័ន្ធភាពប្រែប្រួលអាកាសធាតុកម្ពុជា កាលពីថ្ងៃទី ៨ មេសា ២០១៤។
រូបថត UNDP Cambodia

យូអិនឌីភី ធ្វើការជាមួយអ្នកស្ម័គ្រចិត្តអង្គការសហប្រជាជាតិតាមរយៈសកម្មភាពជាច្រើន  
ក្នុងការរួមចំណែកដល់សន្តិភាពនិងការអភិវឌ្ឍក្នុងប្រទេសនានាលើពិភពលោក។ នៅក្នុងឆ្នា ំ
២០១៣ មានអ្នកស្ម័គ្រចិត្តជាតិ ៣ នាក់ និងអន្តរជាតិ ៣២ នាក់បម្រើការងារក្នុងទីភ្នាក់ងារ 
សហប្រជាជាតិចំនួន ១០ និងនៅតាមក្រសួងនានាក្នុងប្រទេសកម្ពុជា។ ពួកគេធ្វើការលើផ្នែក 
សារគមនាគមន៍និងតស៊ូមតិ លើកស្ទួយអភិបាលកិច្ចនិងសិទ្ធមនុស្ស បញ្ហាយេនឌ័រ កាត់បន្ថយ 
ភាពក្រីក្រ សន្តិសុខស្បៀង កិច្ចគាំពារសង្គមនិងគោលនយោបាយសង្គម កា រប្រែប្រួលអាកាស 
ធាតុ ប្រសិទ្ធភាពជំនួយ និងលើកស្ទយួការស្ម័គ្រចិត្ត។ បន្ថែមលើនេះ អ្នកស្ម័គ្រចិត្តកម្ពុជា ២ រូប  
បានបម្រើការងារជាអ្នកស្ម័គ្រចិត្តអន្តរជាតិនិងប្រទេសលីបេរី និងស៊ូដង់ ផងដែរ។

នៅឆ្នាំ២០១៣ យូអិនឌីភី បានទទួលការគំាទ្រពីដៃគូជាច្រើន រួមមានប្រទេស អូស្រ្តាលី  
អូទ្រីស ប៊ែលហ្ស៊ីក កាណាដា ចិន សហភាពអឺរ៉ុប ស្វុីស ស៊ុយអែដ ចក្រភពអង់គ្លេស មូលនិធ ិ
បរិស្ថានពិភពលោក និងការិយាល័យសហប្រជាជាតិផ្នែកបម្រើសេវាកម្មគម្រោង (UNOPS)។ នៅ 
ខែវិច្ឆកិា ឆ្នា២ំ០១៣ ទីភ្នាក់ងារស្វុសីដើម្បីការអភិវឌ្ឍ និងសហប្រតិបត្តិការ (SDC) បានផ្តល់ហិរញ្ញវត្ថុ 
ចំនួន ៣លានដុល្លាអាមេរិក សម្រាប់ការបោសសំអាតគ្រាប់មីននៅកម្ពុជា។ មូលនិធិនេះនឹងត្រូវ 
ប្រើប្រាស់ដើម្បីគំាទ្រសកម្មភាពនានានៅ ក្រោមគម្រោងបោសសំអាតដើម្បីលទ្ធផល ដំណាក់កាល 
ទី ២ ដែលអនុវត្តដោយអាជ្ញាធរសកម្មភាពមីន និងជួយជនរងគ្រោះកម្ពុជា។ វិភាគទាននេះបង្ហាញ 
ពីការប្តេជ្ញាមោះមុតនៃប្រទេសស្វុសី ក្នងុការប្រយុទ្ធទល់នឹងគ្រាប់មីនប្រឆាងមនុស្ស និងផលវិបាក 
នានានៃគ្រាប់បែកចង្កោម ក៏ដូចជា សំណល់មិនទាន់ផ្ទុះដទៃទៀតពីសម័យសង្គ្រាមផងដែរ។

នៅខែមីនា ប្រទេសសុ៊យអែដ បានផ្តល់ទឹកប្រាក់ជិត ១,១លានដុល្លាអាមេរិក ដើម្បីគាំទ្រ 
ដល់គម្រោងព័ត៌មានចម្រុះរបស់ យូអិនឌីភី ស្តីពីការអប់រំយុវជនអំពីការចូលរួមរបស់ពលរដ្ឋ  
ពោលគឺ កម្មវិធីឡូយ៩។ មូលនិធិទំាងនេះត្រវូបានប្រើប្រាស់សម្រាប់អនុវត្តយុទ្ធនាការព័ត៌មាន  
ចម្រុះឡូយ៩ បញ្ចប់ការផលិតល្ខោនទូរទស្សន៍ភាគ ២ ការផលិតល្ខោនភាគទី ៣ និងការ 
ស្ទង់មតិក្នុងចំណោមពលរដ្ឋវ័យក្មេងកម្ពុជា ដើម្បីស្វែងយល់អំពីចំណេះដឹង ឥរិយាបថ និង 
ទម្លាប់អនុវត្តរបស់ពួកគេនៅជុំវិញការពាក់ព័ន្ធរបស់ពលរដ្ឋ។

នៅខែឧសភា ប្រទេសស៊ុយអែដ ក៏បានផ្តល់ទឹកប្រាក់ជិត ១,៦លានដុល្លា សម្រាប់កិច្ច 
ផ្តួចផ្តើមបន្សាំុនឹងការប្រែប្រួលអាកាសធាតុនៅតាមសហគមន៍ជនបទប្រទេសកម្ពុជាផងដែរ។

ប្រទេសកាណាដាបានផ្តល់ទឹកប្រាក់ចំនួន ២,២លានដុល្លាអាមេរិក ដើម្បីគំាទ្រដល់គម្រោង 
មួយរបស់ យូអិនឌីភី ដើម្បីបន្សុំានឹងការប្រែប្រលួអាកាសធាតុសម្រាប់អំឡុងពេលពីរឆ្នា។ំ តាមរយៈ 
មូលនិធិនេះ គម្រោងលើកកំពស់ការគ្រប់គ្រងទឹក និងកសិកម្មធន់នឹងអាកាសធាតុ ឥឡូវនេះ 
កំពុងចាប់ផ្តើមអនុវត្តដំណាក់កាលទីពីររបស់ខ្លួន។ គម្រោងនេះផ្តោតលើកសិករ និងអាជ្ញាធរ 
មូលដ្ឋាននៅក្នុងឃុំចំនួន ៣២ នៅក្នុងខេត្តក្រចេះ និងព្រះវិហារ។

គម្រោងនេះនឹងពង្រឹងជាបន្ថែមនូវសមិទ្ធផលដែលសម្រេចបានកន្លងមក តាមរយៈប្រព័ន្ធ 
កសិកម្ម និងរបរចិញ្ចឹមជីវិតខុសៗគ្នា ដើម្បីជួយបង្កើនសមត្ថភាពរបស់អ្នកភូមិ ដើម្បីបន្សាំុនឹង 
ផលប៉ះពាល់ពីការប្រែប្រួលអាកាសធាតុ។ ប្រជាជន នៅតាមជនបទចំនួន ៥.៥០០គ្រួសារ នឹង 
ទទួលបានការគាំទ្រ ដើម្បីអនុវត្តប្រព័ន្ធកសិកម្មចម្រុះ ដែលរួមបញ្ចូល ច្បារបន្លែតាមគ្រួសារ និង 
ការធ្វើស្រែដែលធន់នឹងអាកាសធាតុ ដើម្បីកែលម្អលក្ខខណ្ឌរស់នៅរបស់ខ្លួន។





របាយការណ៍ហិរញ្ញវត្ថុ Project Description Amount in US$

    Clearing for Results II  4,635,486 

    Cambodia Climate Change Alliance  3,460,311 

    Strengthening Democracy Programme  1,828,537 

    Strengthening Sustainable Forest Management  1,077,618 

    Linking Policy and Practice for Accelerating MDG1  822,951 

    Cambodia UN-REDD National Programme  759,427 

    Cambodia Community Based Adaptation Programme  719,019 

    Partnership for Gender Equity III  669,545 

    Partnership for Development Results  665,287 

    Climate Resilience in Agriculture and Water  511,119 

    NSDP/CMDG Monitoring Support Programme  378,457 

    Association of Councils Enhanced Services  343,168 

    NAPA Follow-up Phase2  213,531 

    Conservation Areas through Landscape Management  186,900 

    Diagnostic Trade Integration Strategy Update 2013  170,755 

    China-Cambodia-UNDP Trilateral Cooperation on Cassava project  54,448 

    Strengthening Climate Information & Early Warning System  32,024 

    2011 Flood Early Recovery Assistant Project - FERAP  2,574 

    Knowledge Management Related to the 3 Rio Conventions  94 

Donor Description Amount in US$

    CANADIAN INTERNATIONAL DEVELOPMENT  3,976,087 

    SWEDISH INT'L DEVELOPMENT COOPERATION  3,518,536 

    GOVERNMENT OF AUSTRALIA  688,427 

    EUROPEAN UNION  663,645 

    GOVERNMENT OF AUSTRALIA  500,000 

    GLOBAL ENVIRONMENT FUND TRUSTEE  476,189 

    UNOPS - EIF TRUST FUND MANAGER  170,755 

    GOVERNMENT OF AUSTRIA  145,889 

    UNITED NATIONS  122,973 

    SWISS AGENCY FOR DEVELOPMENT & COOPERATION  100,000 

    MINISTRY OF COMMERCE, CHINA  54,448 

    GOVERNMENT OF BELGIUM  34,625 

    GOVERNMENT OF UNITED KINGDOM  14,669 

    UNDP 6,065,006

សរុប
US$ 

16,531,250

ចំណាយតាមគម្រោងក្នុងឆ្នាំ២០១៣

ចំណាយតាមម្ចាស់ជំនួយក្នុងឆ្នាំ២០១៣

សរុប
US$ 

16,531,250

United Nations Development Programme

Pasteur Street, Boeung Keng Kang 
P. O. Box 877, Phnom Penh, Cambodia
Tel	 : (855) 23 216 167 or 214 371
Fax	 : (855) 23 216 257 or 721 042
E-mail	: registry.kh@undp.org
www.kh.undp.org

